
2013-2015 вояс вылӧ «Ӧткодь позянлун» Коми Республикаса уджтас вынсьӧдӧм йылысь
Коми Республикаса Веськӧдлан котыр шуис:
1. Вынсьӧдны 2013-2015 вояс вылӧ «ӧткодь позянлун» Коми Республикаса уджтас 1 №-а содтӧд серти.

2. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 2 №-а содтӧдын лыддьӧг серти.
3. Тайӧ шуӧмыс вынсялӧ сiйӧс примитан лунсянь.

Коми Республикаса Юралысь                                                                 В. Гайзер

Сыктывкар 

2013 вося ӧшым тӧлысь 30 лун 

564 №

Коми Республикаса Веськӧдлан котырлӧн

2013 во ӧшым тӧлысь 30 лунся 564 №-а шуӧм дорӧ

1 №-а СОДТӦД
2013 -2015 вояс вылӧ «Ӧткодь позянлун» Коми Республикаса уджтаслӧн 
ПАСПОРТ
	Уджтас ним           
	2013 -2015 вояс вылӧ «Ӧткодь позянлун» Коми Республикаса уджтас (водзӧ - Уджтас) 
                       

	Уджтас лӧсьӧдан подувъяс
	2020 воӧдз кадколаст вылӧ Россия Федерацияса дыр кадся социальнӧй да экономика боксянь сӧвмӧдан концепция, кутшӧмӧс вынсьӧдӧма Россия Федерацияса Веськӧдлан котырлӧн 2008 во вӧльгым тӧлысь 17 лунся 1662-р №-а тшӧктӧмӧн;

Россия Федерацияса Веськӧдлан котырлӧн 2012 во вӧльгым тӧлысь 26 лунся 2181-р №-а тшӧктӧм;

«Вермытӧмъяслӧн да лёка ветлысь мукӧд йӧзлӧн олӧмын верктуя объектъясӧн да услугаясӧн вӧдитчӧмлысь позянлун могмӧдӧм кузя Россия Федерацияса субъектъяслысь ылӧса уджтас вынсьӧдӧм йылысь» Россия Федерацияса удж да йӧзлы отсӧг сетан министерстволӧн 2012 во ӧшым тӧлысь 6 лунся 575 №-а тшӧктӧд;
 «Объектъяс да услугаяс босьтан картаяс, кытчӧ пыртӧны  вермытӧмъяслы да лёка ветлысь мукӧд йӧзлы объектъяслӧн да услугаяслӧн позянлун йылысь ӧткодялӧм юӧр, лӧсьӧдан да выльмӧдан методика вынсьӧдӧм йылысь» Россия Федерацияса удж да йӧзлы отсӧг сетан министерстволӧн 2012 во ӧшым тӧлысь 25 лунся 626 №-а тшӧктӧд;
 «Вермытӧмъяслӧн да лёка ветлысь мукӧд йӧзлӧн олӧмын объектъяслысь да услугаяслысь позянлун объективизируйтысь да тэчасӧ вӧчысь методика, мый тӧд вылӧ босьтӧ дінмуяслысь аслыспӧлӧслунсӧ, вынсьӧдӧм йылысь» Россия Федерацияса удж да йӧзлы отсӧг сетан министерстволӧн 2012 во ӧшым тӧлысь 25 лунся 627 №-а тшӧктӧд;
 «2020 воӧдз кадколаст вылӧ Коми Республика социальнӧй да экономика боксянь сӧвмӧдан стратегия йылысь» Коми Республикаса Веськӧдлан котырлӧн 2006 во рака тӧлысь 27 лунся 45 №-а шуӧм


	  
Уджтас кывкутӧмӧн збыльмӧдысь     
	Коми Республикаса йӧзлы отсӧг сетан агентство

	Уджтас  ӧтув збыльмӧдысьяс        
	Коми Республикаса архитектура, стрӧитчӧм да коммунальнӧй овмӧс министерство,

Коми Республикаса йӧзлысь дзоньвидзалун видзан министерство,

Коми Республикаса культура министерство,

Коми Республикаса йӧзӧс велӧдан министерство,            

Коми Республикаса печать да юӧр сетан агентство,

Коми Республикаса спорт да мортӧс ёнмӧдан агентство,

Коми Республикаса юӧр да связь комитет,

Коми Республикаса йӧзӧс уджӧн могмӧдӧмӧн веськӧдланін,
Коми Республикаса бӧрйысян комиссия (сёрнитчӧмӧн), Россия Федерацияса удж да йӧзлы отсӧг сетан министерстволӧн «Коми Республикаын медико-социальнӧй экспертизалӧн медшӧр бюро» федеральнӧй казённӧй учреждение (сёрнитчӧмӧн), 

вермытӧмъяслӧн ӧтйӧза организацияяс (сёрнитчӧмӧн), 

Коми Республикаын меставывса асвеськӧдлан органъяс (сёрнитчӧмӧн)

	Уджтаслӧн шӧр мог     
	Коми Республикаын вермытӧмъяслӧн да лёка ветлысь мукӧд йӧзлӧн (йӧз, кодъяслы ас кежысь сьӧкыд  ветлыны, босьтны услугаяс, колана юӧр) (водзӧ – МГН) олӧмын  верктуя юкӧнъясын объектъясӧн да услугаясӧн вӧдитчӧмын мытшӧдтӧг позянлун (водзӧ - позянлун) могмӧдӧм 

	Уджтасса могъяс   
	1) бурмӧдны Коми Республикаын вермытӧмъяслысь да мукӧд МГН-лысь ӧткодь позянлун лӧсьӧдан нормативнӧй инӧда да котыртан подувъяс;

2) кыпӧдны Коми Республикаын вермытӧмъяслӧн да мукӧд МГН-лӧн олӧмын верктуя объектъясӧн да услугаясӧн вӧдитчӧмлысь позянлун тшупӧд;

3) кыпӧдны Коми Республикаын реабилитация услугаяслысь позянлун да качество (вермытӧмъяслысь реабилитация да социальнӧй интеграция тэчас сӧвмӧдӧм);

4) могмӧдны Коми Республикаын реабилитация да социальнӧй интеграция тэчас юӧрӧн да методика боксянь да кадръясӧн; 

5) венны йӧзкотырын социальнӧй торъялӧм да йӧзӧс бергӧдны вермытӧмъяслӧн мытшӧдъяслань да Коми Республикаын вермытӧмъяслы да мукӧд МГН-лы ӧткодь позянлун  могмӧдан мытшӧдлань

	Уджтасса торъя мога петкӧдласъяс (индикаторъяс)          
	1) вермытӧмъяслӧн пай, кодъяс бура донъялӧны  олӧмын верктуя юкӧнъясын верктуя объектъяслӧн да услугаяслӧн позянлун тшупӧдсӧ, Коми Республикаса вермытӧмъяслӧн ӧтувъя лыд серти;

2) вермытӧмъяслы да мукӧд МГН-лы ӧткодь позянлунӧн могмӧдан пӧрадок йылысь Коми Республикаса нормативнӧй инӧда акт примитӧм;

3) вермытӧмъяслӧн олӧмын верктуя юкӧнъясын верктуя объектъяслӧн да услугаяслӧн пай, кутшӧмъясӧс пасйӧма налысь паспорт вӧчӧм бӧрын Коми Республикаса позянлун карта вылӧ, став верктуя объектъяс да услугаяс пӧвстын; 

4) вермытӧмъяслы да мукӧд МГН-лы социальнӧй, транспорт, инженернӧй инфраструктураса верктуя позяна объектъяслӧн пай  Коми Республикаын верктуя объектъяслӧн ӧтувъя лыд серти;

5) социальнӧй инфраструктураса объектъяслӧн пай, кутшӧмъяслӧн эм ӧткодь позянлуна паспортъяс, Коми Республикаын вермытӧмъяслы да мукӧд МГН-лы олӧмын верктуя юкӧнъясын социальнӧй инфраструктураса объектъяслӧн ӧтувъя лыд пӧвстын;

6) ӧтув вӧдитчан автомашина да карса мувыв электрическӧй транспортлӧн новлӧдлан составса парклӧн пай, кутшӧм вермӧ новлӧдлыны МГН, Коми Республикаын новлӧдлан составлӧн паркын;

7) 6 арӧссянь 18 арӧсӧдз дзоньвидзалунын дзескӧдӧм позянлуна йӧзлӧн да вермытӧмъяслӧн пай, кодъяс пыр занимайтчӧны спортӧн да асьнысӧ ёнмӧдӧны, Коми Республикаын тайӧ категорияа йӧзлӧн ӧтувъя лыд серти;
8) уджсикасӧ велӧдан организацияяслӧн пай, кӧні ӧтлаын велӧдчӧны вермытӧмъяс да дзоньвидза йӧз, Коми Республикаын уджсикасӧ велӧдан организацияяслӧн ӧтувъя лыд серти;
 9) базӧвӧй велӧдан организацияяслӧн пай велӧдан организацияяслӧн ӧтувъя лыд серти, кутшӧмъяс збыльмӧдӧны Коми Республикаын подув велӧдӧмлысь велӧдан уджтасъяс;
10) вермытӧмъясӧс реабилитируйтӧм да социальнӧя адаптируйтӧм кузя велӧдчысь да уджсикас кыпӧдысь специалистъяслӧн пай тайӧ юкӧнын уджалысь став специалист пӧвстын;

11) вермытӧмъяслӧн пай, кодъяс бура донъялӧны вермытӧмъяслӧн мытшӧдъяс серти йӧзлысь видзӧдлассӧ, Коми Республикаын юасьӧм вермытӧмъяслӧн ӧтувъя лыд серти

	Уджтас збыльмӧдан кадколастъяс          
	2013 - 2015 вояс (тшупӧдъяссӧ оз торйӧдны)                                    

	Уджтас сьӧмӧн могмӧдан ыдждаыс да ӧшмӧсъяс       
	Уджтас збыльмӧдан сьӧмӧн могмӧдӧмлӧн ӧтувъя ыдждаыс лоас  319 485,704 сюрс шайт, 

на пиын:

2013 воын – 127 429,580 сюрс шайт;

2014 воын – 94 765,824 сюрс шайт;

2015 воын – 97 290,300 сюрс шайт;

федеральнӧй сьӧмкудйысь сьӧмлӧн ыдждаыс (прогноз)  83 473, 362 сюрс шайт, на пиын:

2013 воын –  7 437,05 сюрс шайт (урчитӧма сьӧмкудйын);

2014 воын – 37 841,812 сюрс шайт;

2015 воын – 38 194,5 сюрс шайт;

Коми Республикаса республиканскӧй сьӧмкудйысь сьӧмлӧн ыдждаыс  216 821,412 сюрс шайт, 

на пиын:

2013 воын – 111 931,5 сюрс шайт;

2014 воын – 52 954,21 сюрс шайт;

2015 воын – 51 935,7 сюрс шайт;

Коми Республикаын муниципальнӧй юкӧнъясса сьӧмкудлӧн ыдждаыс 19 190,93 сюрс шайт, на пиын:

2013 воын – 8 061,03 сюрс шайт;

2014 воын – 3 969,8 сюрс шайт;

2015 воын – 7 160,10 сюрс шайт

	Уджтас збыльмӧдӧмысь виччысяна бӧртасъяс         
	1) лӧсьӧдны Коми Республикаын вермытӧмъяслы да мукӧд МГН-лы ӧткодь позянлунсӧ зумыда сӧвмӧдан условиеяс;

2) могмӧдны Коми Республикаын вермытӧмъяслы да мукӧд МГН-лы олӧмлӧн верктуя юкӧнъясын верктуя объектъяслысь да услугаяслысь ӧткодь позянлун условиеяс лӧсьӧдiгӧн ведомствокостса ӧтувъя уджӧн да уджъяс ладмӧдӧмӧн;

3) чукӧртны да систематизируйтны Коми Республикаын вермытӧмъяслы да мукӧд МГН-лы олӧмлӧн верктуя юкӧнъясын социальнӧй инфраструктура объектъяслысь да услугаяслысь ӧткодь позянлун йылысь юӧр, медым йӧзӧдны «ӧтуввез» юӧртан да телекоммуникационнӧй везйын;

4) лӧсьӧдны вермытӧмъяслы да мукӧд МГН-лы олӧмлӧн верктуя юкӧнъясын верктуя объектъяслысь да услугаяслысь ӧткодь позянлуна условиеяс;

5) содтыны вермытӧмъяслысь (вермытӧмъяса да вермытӧм челядя аскотыръяслысь) лыд, кодъяслы сетiсны адаптируйтӧм оланiн;

6) могмӧдны ӧткодь позянлунӧн ветлысь-мунысьӧс новлӧдлысь шӧр сикаса транспортӧн;

7) кыпӧдны Коми Республикаын вермытӧмъяслы реабилитируйтан услугаяслысь ӧткодь позянлунсӧ да качествосӧ;
8) содтыны вермытӧмъяслысь лыд, кодъясӧс могмӧдiсны быдӧнлы торъя реабилитируйтан уджтас серти йӧзлысь дзоньвидзалун видзан учреждениеяс подув вылын Коми Республикаса сьӧмкуд тшӧт весьтӧ реабилитируйтан техническӧй средствоясӧн да услугаясӧн;

9) лӧсьӧдны тырмана юӧрӧн да методикаӧн могмӧдан, вермытӧмъясӧс реабилитируйтан да социальнӧя интегрируйтан тэчасын уджалысь специалистъяслысь уджсикас кыпӧдан да аттестуйтан тэчас;

10) лӧсьӧдны вермытӧмъяслысь торъя корӧмъяс тӧд вылӧ босьтӧмӧн традиционнӧй да ӧнiя юӧртан да коммуникационнӧй технологияяс подув вылын вермытӧмъясӧс да мукӧд МГН-ӧс юӧртан, консультация сетан бура уджалысь тэчас;

11) венны йӧзкотырын социальнӧй торъялӧм да «ӧта-мӧдкӧд йитӧдъяса» мытшӧдъяс.


I. Мытшӧд серпасалӧм да сійӧс уджтасса методъясӧн збыльмӧдны коланлун подулалӧм
2020 воӧдз кадколаст вылӧ Россия Федерация социальнӧя да экономика боксянь дыр кад сӧвмӧдан концепция серти, кутшӧмӧс вынсьӧдӧма Россия Федерацияса Веськӧдлан котырлӧн 2008 во вӧльгым тӧлысь 17 лунся 1662-р №-а тшӧктӧмӧн, йӧзлы отсӧг сетан дыр кадся политикалӧн верктуяяс пиын ӧтиӧн лоӧ вермытӧмъясӧс реабилитируйтӧм да социальнӧя интегрируйтӧм.
Пасйӧм туйвизьяс збыльмӧдӧм могысь Россия Федерацияса Веськӧдлан котырлӧн 2012 во вӧльгым тӧлысь 26 лунся 2181-р тшӧктӧмӧн вынсьӧдӧма 2011-2015 вояс вылӧ «Ӧткодь позянлун» Россия Федерацияса канму уджтас (водзӧ – Канму уджтас), кӧні эмӧсь вермытӧмъяслӧн да лёка ветлысь мукӧд йӧзлӧн (йӧз, кодъяслы ас кежысь сьӧкыд  ветлыны, босьтны услугаяс, колана юӧр) (водзӧ – МГН) олӧмын  верктуя юкӧнъясын объектъясӧн да услугаясӧн вӧдитчӧмын мытшӧдтӧг позянлун могысь условиеяс лӧсьӧдан мероприятиеяслӧн комплекс.

«Вермытӧмъяслӧн да лёка ветлысь мукӧд йӧзлӧн олӧмын верктуя объектъясӧн да услугаясӧн вӧдитчӧмлысь позянлун могмӧдӧм кузя Россия Федерацияса субъектъяслысь ылӧса уджтас вынсьӧдӧм йылысь» Россия Федерацияса удж да йӧзлы отсӧг сетан министерстволӧн 2012 во ӧшым тӧлысь 6 лунся 575 №-а тшӧктӧдӧн вынсьӧдӧма вермытӧмъяслӧн да мукӧд МГН-лысь йӧзлӧн олӧмын верктуя объектъясӧн да услугаясӧн вӧдитчӧмлысь позянлун могмӧдӧм кузя Россия Федерацияса субъектъяслысь ылӧса уджтас.

2020 воӧдз кадколаст вылӧ Коми Республика социальнӧй да экономика боксянь сӧвмӧдан стратегияӧн, кутшӧмӧс ошкӧма Коми Республикаса Веськӧдлан котырлӧн 2006 во рака тӧлысь 27 лунся 45 №-а шуӧмӧн, медводдза могъясӧн урчитӧма торъя категорияа гражданалы социальнӧй отсӧг мераяслысь окталун кыпӧдӧм да челядя аскотыръясӧс, олӧма йӧзӧс да вермытӧмъясӧс социальнӧя могмӧдӧм сӧвмӧдӧм.
 Уджтаслысь коланлунсӧ урчитӧны йӧзкотырлӧн социальнӧй юкӧнын дзоньвидзалунын дзескӧдӧм йӧзлӧн тӧдчана лыд. Сідз, ООН экспертъяслӧн донъялӧм серти, йӧзлӧн ӧтувъя лыд серти вермытӧмъясыс 10 прӧчент. Экономика, социальнӧй, демография помкаяс понда став мирын пыр содӧ вермытӧмӧн лоӧм йӧзлӧн лыдыс. Россияын быд во вермытӧмӧн шуӧны 3,5 млн. гӧгӧр мортӧс, сы лыдын 1 млн. унджык мортӧс медводдзаысь.

2013 вося ода-кора тӧлысь 1 лун вылӧ Коми Республикаын вермытӧм йӧзлӧн лыдыс, сы лыдын сӧвмӧмын торъяланаыс 73,7 сюрс морт, сы лыдын вермытӧм челядьыс 3,1 сюрс морт.

Помкаяс серти вермытӧмлунлӧн тэчасыс зумыд некымын во нин. Вермытӧмӧн медводдзаысь шуӧмаяслӧн унджыкыс ӧтувъя висьӧм вӧсна лоӧм вермытӧмъяс 95,8 прӧчент мында; удж вылын доймӧм вӧсна да уджсикаса висьӧмъяс вӧсна вермытӧмъясыс 2,4 прӧчент; вӧвлӧм военнослужащӧйяс пиын вермытӧмъясыс 0,9 прӧчент; челядьдырся вермытӧмъясыс 0,8 прӧчент.

Вермытӧмъясӧс реабилитируйтан мытшӧдыс, мый бырӧдӧ либӧ дзикӧдз компенсируйтӧ олӧмын дзескӧдӧмъяс вермытӧмъяслысь социальнӧй статус бергӧдӧм да найӧс социальнӧй юкӧнӧ интегрируйтӧм могысь, ёна лӧсялӧ талунъя олӧмлы. 

Вермытӧмъяслы да МГН-лы канмуӧн гарантируйтӧм услугаяслысь ӧткодь позянлун кузя мытшӧдыс артмӧ кык торйысь: социальнӧй да транспорт инфраструктураса объектъяслӧн ӧткодь позянлунысь, а сідзжӧ услугаяслӧн тырмымӧн ӧткодь позянлунысь да лӧсялана качествоысь.

Талун республикаын оз тырвыйӧ збыльмӧдны вермытӧмъяслы инженернӧй, транспорт да социальнӧй инфраструктураса объектъяслысь ӧткодь позянлун серти корӧмъяс.

Водзджык уджӧ пыртӧм вузасянінъяс, поликлиникаяс, больничаяс, социальнӧй юкӧнса мукӧд объект, уличаса да туйвывса везлӧн транспортса сооружениеяс тӧд вылӧ оз босьтны МГН-лысь волӧм. Республикаын вермытӧмъяс ветлӧны креслӧ-кӧляскаясӧн, кӧстыльясӧн, мукӧд торъя средствоӧн либӧ мукӧд морт отсӧгӧн да оз вермыны мытшӧдтӧг вӧдитчыны тайӧ объектъясӧн опорно-двигательнӧй системаса висьӧмъяс либӧ кокъяслӧн доймалӧмъяс вӧсна. Та кындзи, колӧ тӧд вылын кутны пельтӧмъяслысь да синтӧмъяслысь, пӧрысь гражданалысь кӧсйӧмъяссӧ, кодъяс пиын унджыкыслӧн висьӧ опорно-двигательнӧй аппарат да налы сьӧкыд вӧдитчыны вылынджык вайӧдӧм объектъясӧн. Пӧрысь йӧзыс да вермытӧмъясыс Коми Республика йӧз пӧвстын 7,7 унджык прӧчент, да сы вӧсна найӧс социальнӧя тӧдчанлуна объектъясӧ мытшӧдтӧг сибавны могмӧдан юалӧмыс лоӧ медся тӧдчанаӧн.

Сы вӧсна, мый олӧмӧ абу пӧртӧма вермытӧмъяслӧн да МГН-лӧн олӧмын ӧткодь позянлун кузя мытшӧд, артмӧны тӧдчана социальнӧй да экономика боксянь колясъяс:

1) кусӧ вермытӧмъяслӧн уджалан, социальнӧй да гражданскӧй водзмӧстчӧм, мый лёка петкӧдчӧ вермытӧмъяслӧн уджӧн могмӧдан, велӧдан да культура тшупӧдъясын, налӧн олӧмлӧн тшупӧдын да качествоын;

2) вермытӧмъяслы быть самоизолируйтчыны, мый вӧсна сьӧкыд нуӧдны вермытӧмъяслы медицинскӧй, социальнӧй да психологическӧй реабилитируйтан мероприятиеяс, вермытӧмъяс ёнджыка босьтӧны стационарын да гортын медицинскӧй да социальнӧй услугаяс;

3) йӧзлӧн вермытӧмъяс серти видзӧдласыс лёкмӧ, мый вӧсна колӧ нуӧдны лӧсялана гӧгӧрвоӧдана, велӧдан да юӧртан кампанияяс;

4) мукӧд МГН – пӧрысь йӧзлӧн, недыр кад уджтӧмалысьяслӧн, нӧбасьысь аньяслӧн, кӧляскаа челядя йӧзлӧн, школаӧдзса челядьлӧн олӧмын дискомфорт, налысь олӧм дзескӧдӧм.

Уджтасса мероприятиеяс котыртӧны условиеяс, медым мытшӧдтӧг пырны социальнӧй инфраструктураса объектъясӧ, сы лыдын культураса, йӧзӧс велӧдан, йӧзлысь дзоньвидзалун видзан, йӧзлы отсӧг сетан канму  (муниципальнӧй) учреждениеясӧ, спорт сооружениеясӧ, а сідзжӧ котыртӧны условиеяс, медым могмӧдны вермытӧмъясӧс мукӧд гражданакӧд бӧрйысян инӧдъяс збыльмӧдӧмын ӧткодь позянлунъясӧн, медым мытшӧдтӧг босьтны  транспорт услугаяс да юӧр, вермытӧмъясӧс социальнӧя адаптируйтны, реабилитируйтны да пыртны йӧзкотырӧ. 

Медым кутчысьны кар стрӧитӧмын Коми Республикаса оланпаслӧн шӧр принципъясӧ да уджмогъясӧ Россия Федерацияса кар стрӧитан кодекслӧн 2 да 7 статьяяс серти Коми Республикаса архитектура, стрӧитчӧм да коммунальнӧй овмӧс министерстволӧн 2008 во тӧвшӧр тӧлысь 29 лунся  07-ОД №-а тшӧктӧдӧн вынсьӧдӧма Коми Республикалы кар стрӧитан проектируйтӧмлысь дінмуса муртӧсъяс, кутшӧмъяс серти кар стрӧитан  субъектъяслы колӧ районъяс стрӧитігӧн  кутчысьны «Лёка ветлысь йӧзлы зданиеясӧ да сооружениеясӧ пырны ӧткодь позянлун» СНиП 35-01-2001 корӧмъясӧ, кутшӧмъясӧс тӧд вылӧ босьтӧны му участокъяслысь мутасъяс планируйтан да стрӧитан балаясын.

Выль объектъяс стрӧитан да выльмӧдан проектнӧй документацияӧ пырӧны (Россия Федерацияса кар стрӧитан кодекслӧн 48 статьяса корӧмъяс серти) йӧзлысь дзоньвидзалун видзан, велӧдан, культура, шойччан, спорт объектъясӧ да мукӧд социально-культурнӧй да коммунально-бытӧвӧй коланлуна объектӧ, транспорт, вузасьӧм, йӧзӧс ӧтув вердӧм кузя объектъясӧ, делӧвӧй, административнӧй, сьӧма коланлуна да оланін фондса объектъясӧ МГН-лӧн позянлун могмӧдан мероприятиеяс.

Социальнӧй инфраструктураса капитальнӧя стрӧитан объектъяс стрӧитан (выльмӧдан) проектъясын вермытӧмъяслысь коланлунсӧ тӧд вылӧ босьтӧмӧн нормативнӧй  корӧмъясӧ кутчысьӧм бӧрся видзӧдӧ «Коми Республикаса канму экспертизаӧн веськӧдланін»  Коми Республикаса асшӧрлуна учреждение Россия Федерацияса кар стрӧитан кодекслӧн 49 статьяӧн урчитӧм лоӧмторъяс дырйи проектъяслысь канму экспертиза вӧчигӧн.

Социальнӧй инфраструктураса объектъяслысь вермытӧмъяслы ӧткодь позянлун кузя проектнӧй решениеяс збыльмӧдӧм бӧрся видзӧдӧ Коми Республикаса госстройнадзорлӧн инспекция федеральнӧй оланпастэчасӧн урчитӧм лоӧмторъяс дырйи объектъяс стрӧитігӧн да уджӧ лэдзигӧн.

Уджтасса могъяс збыльмӧдӧм могысь кӧсйӧны пӧртны олӧмӧ вермытӧмъяслы да МГН-лы ӧткодь позянлун лӧсьӧдан ӧта-мӧдкӧд йитчӧм да ладмӧдӧм мероприятиеяслысь комплекс.

Уджтаслӧн медшӧр туйвизьяс пиын ӧтиӧн лоӧ вермытӧмъяслы да мукӧд МГН-лы олӧмын ӧткодь позянлун лӧсьӧдӧмлысь нормативнӧй да инӧда да котыртан подувъяс бурмӧдӧм.

2012 воын Коми Республикаса йӧзлы отсӧг сетан агентство нуӧдіс Коми Республика мутасын олысь МГН-лысь (сы лыдын вермытӧм челядьлысь) социальнӧй, инженернӧй да транспорт инфраструктураса объектъясӧ мытшӧдтӧг пырӧмын коланлунъяс урчитӧм кузя социологическӧй туялӧм. Туялӧмлӧн бӧртасъяс серти, юасьӧмъяс пиын 38,7 прӧчентыс лыддьӧ, мый асланыс олан пунктын быд сикас учреждениеяслӧн, организацияяслӧн, предприятиеяслӧн зданиеясӧ найӧ оз вермыны пырны. Туялӧмлӧн бӧртасъяс серти, медся коланаӧн лоӧны медицина учреждениеяс, а сідзжӧ вузасян предприятиеяс да социальнӧй службаяс. 

Вермытӧм йӧзлы медся колана учреждениеяс

(вочакыв лыдысь прӧчент)
	Учреждениеяс
	Респондентъяслӧн вочакывъяс (%-ын)

	Медицина
	57,6

	Вузасян предприятиеяс
	41,1

	Социальнӧй службаяс
	39,8

	ЖКХ предприятиеяс
	23

	Связь предприятиеяс
	21,5

	Кредитно-финансӧвӧй
	10,7

	Культурнӧй да гажӧдчан
	7,1

	Велӧдан организацияяс
	6,3

	Спорт да мортӧс ёнмӧдан
	5

	Йӧзӧс ӧтув вердан предприятиеяс
	4,4


2011 - 2012 воясын Коми Республикаын збыльмӧдісны вермытӧмъяслы да МГН-лы олӧмын ӧткодь позянлунӧн могмӧдан мероприятиеяс. Республикаын социальнӧй тӧдчанлуна объектъяслысь ӧткодь позянлун кузя паспорт вӧчисны вермытӧмъяслӧн ӧтйӧза организацияясӧс петкӧдлысьясӧс кыскӧмӧн, медым адаптируйтны опорно-двигательнӧй аппаратса вермытӧмъясӧс, синтӧмъясӧс да пельтӧмъясӧс  олӧмӧ.

Россия Федерацияса удж да социальнӧй доръян министерствоӧн вынсьӧдӧм объектъяслысь да услугаяслысь паспортизация да классификация вӧчӧм кузя методика вӧзйӧмъяс серти Коми Республикаын вӧчӧны канму да муниципальнӧй эмбурӧ пырысь социальнӧй тӧдчанлун объектъяслысь паспорт да пасйӧны найӧс ӧткодь позянлуна интерактивнӧй картаӧ, кутшӧмӧс йӧзӧдӧма Россия Федерацияса удж да социальнӧй доръян министерстволӧн официальнӧй сайт вылын «Ӧтуввез» юӧртан да телекоммуникационнӧй везйын. 
Вӧчӧм уджлӧн кывкӧртӧдӧн лоас вермытӧмъяслы Коми Республикаса ӧтйӧза зданиеяслӧн да сооружениеяслӧн ӧткодь позянлун йылысь ӧтувъя юӧр дасьтӧм, медся колана паспорта объектъяслысь, кутшӧмъясӧс колӧ медводз могмӧдны ӧткодь позянлунӧн, лыддьӧг лӧсьӧдӧм, вермытӧмъясӧн да мукӧд МГН-ӧн мытшӧдтӧг пырӧм могысь адаптируйтана объектъяс йылысь юӧръяслысь банк лӧсьӧдӧм, объектъяс адаптируйтӧм кузя, медым сэтчӧ вермисны пырны вермытӧмъяс да мукӧд МГН, вӧзйӧмъяс да вӧзйӧгъяс лӧсьӧдӧм, республикаын вермытӧм йӧзлы да мукӧд МГН-лы ӧткодь позянлун лӧсьӧдӧм кузя ведомствокостса ӧтувъя уджлысь механизмъяс лӧсьӧдӧм.

Медым могмӧдны олӧмӧ пӧртысь власьт органъяслысь ӧтсӧгласа удж социальнӧй инфраструктураса объектъяс вермытӧмъяслы налысь ӧткодь позянлун да социальнӧй инфраструктураса объектъясӧ вермытӧмъясӧн мытшӧдтӧг пырӧм кузя юалӧмъяслысь комплекс збыльмӧдігӧн инвентаризуйтан да паспорт вӧчӧм кузя мероприятиеяс нуӧдігӧн республикаын котыртӧма   Коми Республикаса Юралысь бердын вермытӧмъяслӧн делӧяс кузя сӧвет бердын вермытӧмъяслы да мукӧд МГН-лы ӧткодь позянлун котыртӧмын удж ладмӧдан ведомствокостса комиссия.

Муниципальнӧй юкӧнъяс мутасъясын объектъяс инвентаризуйтан удж котыртӧм могысь лӧсьӧдӧны муниципальнӧй уджалан группаяс.

2011 – 2013 воясын Коми Республикаын объектъяс инвентаризуйтӧм да паспорт вӧчӧм петкӧдліс со мый.
Коми Республикаса йӧзлы отсӧг сетан агентство 2011-2015 вояс вылӧ «Ӧткодь позянлун» Коми Республикаса уджтас серти 2012 вося кӧч тӧлыссянь ӧшым тӧлысьӧдз кадколастӧ туялӧма социальнӧй юкӧнса объектъяслысь (Коми Республикаса йӧзлы отсӧг сетан учреждениеяслысь) вермытӧм йӧзлы ӧткодь позянлунъяс да дасьтӧма Ӧткодь позянлуна паспорт.

Коми Республикаса йӧзлы отсӧг сетан учреждениеяс туялісны, анкетируйтісны да ӧткодь позянлуна паспорт вӧчисны сы могысь, медым босьтны уна сикаса категорияа вермытӧм йӧзлы: креслӧ-кӧляскаа, опорно-двигательнӧй аппарат торкӧмӧн вермытӧмъяслы, синтӧмъяслы, пельтӧмъяслы налӧн ӧткодь позянлун,  безопасносьт, комфортносьт да юӧрӧн могмӧдӧм йылысь стӧч да тырвыйӧ юӧр.

Тайӧ объектъяслысь вермытӧм йӧзлы ӧткодь позянлун туялӧм котыртӧмлӧн шӧр могъясӧн вӧлісны:

1) анкетируйтны да дасьтыны объектъяслысь Ӧткодь позянлуна паспортъяс;

2) лӧсьӧдны вермытӧм йӧзлы олӧмын адаптируйтчан планъяс да уджтасъяс социальнӧй инфраструктураса объектъяс водзӧ вылӧ могмӧдӧм да услугаяс сӧвмӧдӧм, найӧс оперативнӧя  видзӧдӧм да вермытӧмъяслысь коланлун тӧд вылӧ босьтӧмӧн окталун донъялӧм могысь;

3) лӧсьӧдны Коми Республикаын объектъяслысь да услугаяслысь ӧткодь позянлуна электроннӧй карта, а сідзжӧ лӧсьӧдны «Вермытӧм йӧзлы социальнӧй юкӧнса объектъяслысь (Коми Республикаса йӧзлы отсӧг сетан учреждениеяслысь) ӧткодь позянлун туялӧм котыртан технологияяс».
Тайӧ объектъяс туялан уджсӧ нуӧдісны Коми Республикаса йӧзлы отсӧг сетан учреждениеяс бердын котыртӧм ведомствокостса уджалан группаяс 5 петкӧдлысьысь (экспертысь):

1) Коми Республикаса йӧзлы отсӧг сетан учреждениеса юрнуӧдысь; 

2) вермытӧмъясӧс меставывса ӧтйӧза организацияӧс петкӧдлысь;

3) кар стрӧитан юкӧнын специалист;

4) муниципальнӧй юкӧнса администрацияӧс петкӧдлысь;

5) Коми Республикаса йӧзлы отсӧг сетан сьӧмкуд учреждениелӧн административнӧй да овмӧсса юкӧнӧн юрнуӧдысь.

Туялӧм зданиеяслӧн ӧтувъя лыдысь медся ёна лӧсялӧны пельтӧмъяслы  (29 прӧчент), медся лёка лӧсялӧны синтӧмъяслы  (59 прӧчент).
Мониторинглӧн бӧртасъяс серти Коми Республикаса йӧзлы отсӧг сетан учреждениеяслӧн пасйӧм зданиеясын медся ёна лӧсялӧны пельтӧмъяслы объект пытшкын ветланінъяс, медся лёка лӧсялӧны синтӧмъяслы юӧртан да телекоммуникация средствояс. 

Ставнас став категорияа вермытӧмъяслы, пельтӧм вермытӧм йӧз кындзи, зданиеяслӧн медся ёна оз лӧсявны санитарно-бытӧвӧй жыръяс. Тайӧ йитчӧма сыкӧд, мый векньыдӧсь ветланінъяс да джуджыдӧсь тагӧсъяс, абуӧсь кутчысянінъяс да торъя лапканъяс.  

Учреждениеяслысь Ӧткодь позянлуна паспортъяссӧ дасьтӧмаӧсь объектъяс туялігӧн гижӧм анкетаяслӧн юӧръяс серти. 

2013 воын план серти кӧсйӧны нуӧдны Ӧткодь позянлуна паспортъяс пасйӧмлысь объективносьт кузя прӧверкаяс. Колана документация пасйӧмлысь объективносьтсӧ местаяс вылын видлалӧны независимӧй экспертъяс – вермытӧмъяслӧн ӧтйӧза организацияясӧс петкӧдлысьяс, кодъяс лоӧны ведомствокостса уджалан группаясӧ пырысьясӧн. 
Коми Республикаса йӧзлы отсӧг сетан быд учреждениеын торйӧн сулалысь быд здание серти дасьтӧма адаптационнӧй мероприятиеяслӧн план, кытчӧ пасйӧма тайӧ план серти водзӧ вылӧ колана удж вӧчӧмлысь коланлунсӧ.

2013 вося рака тӧлысь 22 лун вылӧ Ӧткодь позянлуна интерактивнӧй картаӧ пасйӧма:

йӧзлы отсӧг сетан 43 учреждение (100 здание);

1 культура учреждение (1 здание);

15 спорт да мортӧс ёнмӧдан учреждение (15 здание);

4 административнӧй учреждение (4 здание).

2013 воын Коми Республикаса йӧзлы отсӧг сетан агентство кӧсйӧ дасьтыны «Вермытӧм йӧзлы социальнӧй юкӧнса объектъяслысь (Коми Республикаса йӧзлы отсӧг сетан учреждениеяслысь) ӧткодь позянлун туялӧм котыртан технологияяс», кутшӧм серти кӧсйыны помӧдз лӧсьӧдны да бурмӧдны вермытӧм йӧзлы Коми Республикаса йӧзлы отсӧг сетан учреждениеяслысь ӧткодь позянлун туялӧм кузя документъяс.

Коми Республикаса олӧмӧ пӧртысь власьт органъяслы Коми Республикаса йӧзлы отсӧг сетан агентство пыр нуӧдӧ Ӧткодь позянлуна анкетаяс да паспортъяс гижӧм кузя семинаръяс, сӧвещаниеяс, методическӧй консультацияяс. 

Коми Республикаса йӧзӧс велӧдан министерствоын пыр видзӧдӧны синтӧм да пельтӧм челядьлы, налысь торъя велӧдан колӧмъяс тӧд вылӧ босьтӧмӧн, мытшӧдтӧг пырӧм могысь общеобразовательнӧй организацияяслысь зданиеяс адаптируйтан мытшӧдъяс решитӧм бӧрся.

Федеральнӧй сьӧмкуд тшӧт весьтӧ ӧтув сьӧмӧн могмӧдӧм серти урчитӧм сьӧмсӧ кӧсйӧны видзны базӧвӧй велӧдан организацияяс юӧртан пӧвъясӧн, «отсасьысь» коран кнопкаӧн, кутшӧм вермӧ отсавны синтӧмъяслы велӧдан услуга сетігӧн, могмӧдӧм кузя мероприятиеяс вылӧ, лёка кылысь йӧзлы кывны позянлун содтан оборудование индӧм вылӧ.

«Йӧзӧс велӧдӧм» верктуя национальнӧй проект збыльмӧдігӧн пӧртӧны олӧмӧ «Вермытӧм челядьӧс дистанционнӧя велӧдӧм сӧвмӧдӧм» мероприятие. 2012/2013 велӧдчан воын дистанционнӧя велӧдан технологияясӧн велӧдӧны гортын 130 вермытӧм челядьӧс.
Коми Республикаса йӧзлысь дзоньвидзалун видзан министерство котыртӧ да нуӧдӧ вермытӧмъяслы да мукӧд МГН-лы йӧзлысь дзоньвидзалун видзан объектъяслысь да услугаяслысь  паспорт вӧчӧм кузя удж: йӧзӧдӧма ведомствоса тшӧктӧд, кутшӧм серти котыртӧма уджалан группа, урчитӧма учреждениеяссянь медводдза юӧр чукӧртан да республика пасьталан свод лӧсьӧдан. Тайӧ удж кузя лӧсьӧдӧма йӧзлысь дзоньвидзалун видзан быд канму учреждениеса объектъяслысь да услугаяслысь ӧткодь позянлуна паспортъяслысь свод, а сідзжӧ оланпастэчас корӧмъяс серти объектъяс да услугаяс вайӧдӧм кузя мероприятиеяслысь лыддьӧг.

2013 вося тӧвшӧр тӧлысь 1 лун вылӧ Коми Республикаса йӧзлысь дзоньвидзалун видзан министерствоувса 89 йӧзлысь дзоньвидзалун видзан канму учреждение пиын, кӧні сетӧны медицина отсӧг, сы лыдын сетӧны консультация, 43 учреждение (48,3 прӧчент) тырвыйӧ ӧткодь позянлунаӧсь (сэні эм кутчысяніна пос, пандусъяс, эмӧсь лифтъяс 2 судтаысь вылынджык зданиеясын, паркуйтчан местаяс); условнӧя ӧткодь позянлуна 22 учреждениеӧ (24,7 прӧчент); 24 учреждениеӧ (21,7 прӧчент) вермытӧмъяс да МГН збыльвылас оз вермыны пырны. 
Нӧшта ёсь мытшӧд артмӧ колян нэмся 40-50 воясӧ стрӧитӧм йӧзлысь дзоньвидзалун видзан учреждениеяслысь зданиеясӧс нормативнӧй  корӧмъяс серти лӧсьӧдӧмын: татшӧм зданиеяслӧн конструктивнӧй торъялӧмлун вӧсна (а татшӧмъясыс унджыкыс Воркутаын, Интаын, Зӧвсьӧртын) он вермы сэні нуӧдны стрӧитан да дзоньталан уджъяс пыранінъясын, посъясын, лифтъясын. Пасйӧм помкаяс понда вермытӧмъяслы да мукӧд МГН-лы ӧткодь позянлунӧн йӧзлысь дзоньвидзалун видзан учреждениеяслӧн пайыс Коми Республикаса йӧзлысь дзоньвидзалун видзан канму учреждениеяслӧн ӧтувъя лыд сертиыс оз вермы лоны 100 прӧчент мында йӧзлысь дзоньвидзалун видзан канму учреждениелӧн ӧтувъя лыдысь.

Коми Республикаса йӧзлысь дзоньвидзалун видзӧм выльмӧдан уджтасса мероприятиеяс збыльмӧдӧм капитальнӧя дзоньталан юкӧнын отсаліс лӧсьӧдны йӧзлысь дзоньвидзалун видзан объектъяс ӧткодь позянлуна могмӧдӧм кузя нормативнӧй корӧмъяс серти: зданиеяс выльмӧдӧм да капитальнӧя дзоньталӧм серти уджъяс нуӧдігӧн тӧд вылӧ босьтісны МГН-лы да вермытӧмъяслы «мытшӧдтӧг гӧгӧртас» лӧсьӧдан элементъясӧн могмӧдӧм, а сідзжӧ лӧсьӧдісны гӧгӧртассӧ налӧн торъя колӧмъяс серти (реабилитируйтан техникаӧн да техническӧй средствоясӧн, кутшӧмъяс отсалӧны вермытӧмъяслы ветлӧдлыны, стационарнӧя бурдӧдчысь вермытӧмъясӧс дӧзьӧритны да мукӧд) пыр.

Сы вӧсна, мый 2013 вося тӧвшӧр тӧлыссянь дінмуса йӧзлысь дзоньвидзалун видзан став учреждениесӧ пыртӧма канму эмбурӧ, ӧткодь позянлуна мытшӧд оз юксьы «муниципальнӧй» да «канму» вылӧ. Вермытӧмъяслы да МГН-лы лӧсялана условиеясӧн могмӧдӧм кузя удж медицина да реабилитируйтан услугаяс сетӧмын отрасль серти быдлунъя удж серти, а сідзжӧ вына уджтасъяс серти – йӧзлысь дзоньвидзалун видзӧм выльмӧдӧм, канмуа-ас уджъёртасьӧм, «Серегов санаторий» стрӧитӧм помалӧм да мукӧд проект.

2013 во вылӧ Коми Республикаса республиканскӧй сьӧмкудйын «Йӧзлысь дзоньвидзалун видзӧм» отрасль вылӧ урчитӧма могмӧдны сьӧмӧн  Коми Республикаса бурдӧдан да висьӧмъясысь ӧлӧдан учреждениеясын вермытӧмъяслы да МГН-лы комфорта условиеясӧн могмӧдан мероприятиеяс капитальнӧя дзоньталӧмъяс нуӧдӧмӧн (пандусъяс вӧчӧмӧн пыранінъяс дзоньталӧм кузя, лифта оборудование вежӧм кузя мероприятиеяс да мукӧд).

2014 да 2015 вояс вылӧ сьӧмлӧн ыдждаыс татшӧм мероприятиеяс вылӧ, кыдзи бурдӧдан да висьӧмъясысь ӧлӧдан учреждениеяс пандусъясӧн, кутчысянінъясӧн, паркуйтчан местаясӧн могмӧдӧм, торъя санузелъяс вӧчӧм, вермытӧмъяслы кыпӧдан транспорт устройствоясӧн могмӧдӧм, вермытӧмъяслы медицина мероприятиеяс нуӧдӧм могысь Коми Республикаса йӧзлысь дзоньвидзалун видзан учреждениеяс торъя оборудованиеӧн могмӧдӧм, урчитӧма «Йӧзлысь дзоньвидзалун видзӧм сӧвмӧдӧм» Коми Республикаса канму уджтасын.

Капитальнӧя дзоньталӧмын Коми Республикаса йӧзлысь дзоньвидзалун видзӧм выльмӧдан уджтасса мероприятиеяс збыльмӧдігӧн ӧткодь позянлунӧн могмӧдӧм кузя нормативнӧй корӧмъяс серти вӧчӧма йӧзлысь дзоньвидзалун видзан ӧткымын объект: зданиеяс выльмӧдӧм да капитальнӧя дзоньталӧм серти уджъяс нуӧдігӧн тӧд вылӧ босьтісны МГН-лы да вермытӧмъяслы «мытшӧдтӧг гӧгӧртас» лӧсьӧдан элементъясӧн могмӧдӧм, а сідзжӧ лӧсьӧдісны гӧгӧртассӧ налӧн торъя колӧмъяс серти (реабилитируйтан техникаӧн да техническӧй средствоясӧн, кутшӧмъяс отсалӧны вермытӧмъяслы ветлӧдлыны, стационарнӧя бурдӧдчысь вермытӧмъясӧс дӧзьӧритны да мукӧд).

2013 вося I кварталын помалісны туявны культура да искусство канму  учреждениеяслысь объектъяс, медым урчитны вермытӧм йӧзлы ӧткодь позянлунлысь тшупӧдсӧ. Нуӧдӧма индӧм объектъяс серти быть паспортизация ӧткодь позянлуна паспорт оформитӧмӧн.

2013 вося косму тӧлысь 1 лун вылӧ культура канму учреждениеясса зданиеяслӧн, кутшӧмъяслы лӧсялӧны дзоньвидзалунын дзескӧдӧм гражданалы мытшӧдтӧг сибалӧм могысь условиеяс могмӧдан лӧсялана корӧмъяс,  пайыс  Коми Республикаса культура учреждениеяслӧн ӧтувъя лыд сертиыс лоис:

17 прӧчент – ӧткодь позянлуна (дзоньвидзалунын дзескӧдӧм позянлуна граждана вермӧны пырны зданиелӧн быд жырйӧ);

50 прӧчент – условнӧй ӧткодь позянлуна (дзоньвидзалунын дзескӧдӧм позянлуна граждана оз вермыны пырны став судтаӧ, медводдза кындзи).

Культура да искусствояс канму учреждениеясӧ дзоньвидзалунын дзескӧдӧм позянлуна гражданаӧн мытшӧдтӧг пырӧм могысь колӧ зданиеяссӧ могмӧдны торъя оборудованиеӧн:

могмӧдны пыранінъяс, пандуса ветланінъяс – кӧкъямыс зданиеын;  

могмӧдны зданиеяссӧ лифтъясӧн да кыпӧдан устройствоясӧн – кызь ӧти зданиеын;

могмӧдны зданиеяссӧ пӧжарысь видзчысян сигнализация да мӧдпӧлалан югзьӧдан устройствояс отсӧгӧн юӧртан тэчасъясӧн, син серти вермытӧмъясӧс  ориентация да юӧрӧн могмӧдан тэчасъясӧн (тактильнӧй пӧвъясӧн, мнемосхемаясӧн, висьталӧмӧн юӧртан тэчасъясӧн да мукӧд) – комын кык зданиеын;

МГН-лы санузелъяс вӧчӧм – комын кык зданиеын.

 «Коми Республикаса культура» Коми Республикаса канму уджтас збыльмӧдігӧн урчитӧма  культура учреждениеяс стрӧитан, выльмӧдан да капитальнӧя дзоньталан уджъяс, кутшӧмъясӧс проектируйтігӧн тӧд вылӧ босьтӧма МГН ӧткодь позянлуна корӧмъяс. 

Талун «Лёка ветлысь йӧзлы зданиеяслӧн да сооружениеяслӧн ӧткодь позянлун» правилӧяслӧн выль свод серти вӧчӧны Коми Республикаса национальнӧй библиотека капитальнӧя дзоньталӧм кузя да Коми республиканскӧй филармония выльмӧдӧм кузя проектнӧй уджъяс, вӧчӧны пандусъяс Коми Республикаса национальнӧй галереяын, С.Я. Маршак нима Коми Республикаса челядьлы национальнӧй библиотекаын, Сосногорск к. да Изьва с. культура керкаясын. 2013 воын С.Я. Маршак нима Коми Республикаса челядьлы национальнӧй библиотекаын кӧсйӧны паськӧдны санузелъяс. 

Вӧчӧма дзоньвидзалунын дзескӧдӧм позянлуна йӧзлы Коми Республика мутасын меститчӧм спорт сооружениеяслӧн ӧткодь позянлунлысь мониторинг. 

Эрдӧдӧма, мый 2013 вося тӧвшӧр тӧлысь 1 лун вылӧ Коми Республика мутасын вермытӧмъяслы медся этша ӧткодь позянлунӧн могмӧдӧма 2209 пиысь 233 спорт сооружениеын. 

2012 воын Коми Республикаса йӧзлы отсӧг сетан агентство кыскис 2011-2015 вояс вылӧ «Ӧткодь позянлун» федеральнӧй канму уджтас збыльмӧдігӧн федеральнӧй сьӧмкудйысь 2 091 407 шайт. Сьӧмсӧ сетісны, медым отсавны адаптивнӧй мортӧс ёнмӧдӧм кузя спорт сикасса учреждениеяслы, а стӧчджыка кӧ, «Вермытӧмъяслы спорт да бурдӧдан реабилитируйтан шӧрин» Коми Республикаса канму сьӧмкуд учреждениелы. Сьӧм вылӧ ньӧбӧма кык микроавтобус.

Урчитӧма Коми Республикаса йӧзлы отсӧг сетан агентствоувса канму учреждениеяслысь верктуя объектъяс, кӧні колӧ лӧсьӧдны вермытӧмъяслы ӧткодь позянлуна условиеяс. Верктуя объектъяслӧн лыдыс 16 единица. Вермытӧмъяслы коланлун вылӧ, а сідзжӧ котыртан, техническӧй да сьӧма позянлунъяс тӧд вылӧ босьтӧмӧн збыльмӧдӧмаӧсь ӧткымын объектъяс вылын мероприятиеяс: индісны вермытӧмъясӧн автотранспортлы паркуйтчан местаяс пасйысь торъя туйвывса пасъяс; могмӧдісны асмогасянінъяс.

Став верктуя объектъяссӧ пасйӧма Коми Республикаса ӧткодь позянлуна картаӧ «Ӧтуввез» юӧртан да телекоммуникационнӧй везйын. Котыртӧма найӧс туялӧм да ӧткодь позянлуна паспорт лӧсьӧдӧм кузя удж. Нуӧдӧм уджлӧн бӧртасъяс серти Уджтасӧ пыртӧма вермытӧмъясӧс могмӧдӧм могысь спорт да мортӧс ёнмӧдан канму учреждениеяс адаптируйтӧм кузя мероприятие (кыпӧдан устройствояс, лифтъяс,   пандусъяс, кутчысянінъяс, синтӧм да пельтӧм вермытӧмъяслы ветлан средствояс вӧчӧм, ӧдзӧсъяс паськӧдӧм да мукӧд).

Уджӧн могмӧдӧмын 20 ведомствоувса учреждение пиысь 12 эмӧсь пандусъяс; 3-ыс условнӧя ӧткодь позянлуна (позьӧ индыны пандусъяс); 5-ас оз вермыны пырны сы вӧсна, мый найӧ меститчӧмаӧсь зданиелӧн вылыс судтаясын. Но йӧзӧс уджӧн могмӧдан став шӧринӧн сетӧм канму услугаяссӧ позьӧ сетны ветлӧмӧн (йӧзӧс уджӧн могмӧдан мобильнӧй шӧринъяс, кутшӧмъясӧс могмӧдісны ноутбукъяс). 2015 воӧдз кӧсйӧны могмӧдны пандусъясӧн 3 объект (Печора к., Сосногорск к., Изьва район).
Сідзкӧ, 2013 вося тӧвшӧр тӧлысь 1 лун вылӧ социальнӧй инфраструктураса объектъяслӧн ӧткодь позянлун кузя серпасыс татшӧм:

	Учреждение ним
	Ӧтувъя лыд
	На пиын:

	
	
	ӧткодь позянлуна
	условнӧя ӧткодь позянлуна 
	сибавны позьтӧм



	
	
	лыд (шт.)
	прӧчент
	лыд (шт.)
	прӧчент
	лыд (шт.)
	прӧчент

	Йӧзлы социальнӧй отсӧг сетан учреждениеяс     

	63
	2
	3,3
	56
	88,8
	5
	7,9

	Йӧзлысь дзоньвидзалун видзан учреждениеяс
	89
	65
	73,0
	14
	15,7
	10
	11,3

	Йӧзӧс велӧдан организацияяс
	968
	5
	0,5
	17
	1,8
	946
	97,7

	Культура учреждениеяс
	21
	6
	28,5
	10
	47,6
	5
	23,8

	Спорт да мортӧс ёнмӧдан учреждениеяс
	16
	0
	0
	14
	87,5
	2
	12,5

	Йӧзӧс уджӧн могмӧдан учреждениеяс
	20
	12
	60,0
	3
	15,0
	5
	25,0

	Йӧзӧс юӧртан средствояслӧн учреждениеяс
	14
	0
	0
	0
	0
	14
	100

	Сынӧд транспортса инфраструктура объектъяс
	6
	0
	0
	6
	100
	0
	0

	Ставыс 
	1197
	90
	7,52
	120
	10,02
	987
	82,46


Тайӧ Уджтас серти объектъяслысь паспортизация нуӧдӧмлӧн кывкӧртӧдъяс серти кӧсйӧны вӧчны социальнӧй, транспорт да инженернӧй инфраструктураса верктуя юкӧнъясын вермытӧмъяслы да мукӧд МГН-лы ӧткодь позянлун лӧсьӧдан практическӧй мераяс, кытчӧ пырасны татшӧм мероприятиеяс:

адаптируйтны йӧзлы отсӧг сетан, йӧзлысь дзоньвидзалун видзан зданиеяс да учреждениеяс, культура учреждениеяс, а сідзжӧ на гӧгӧр мутас вермытӧмъяслы да мукӧд МГН-лы мытшӧдтӧг сибалӧм могысь налысь торъя колӧмъяс да наӧн услугаяс босьтӧм тӧд вылын кутӧмӧн, сы лыдын:

могмӧдны зданиеяссӧ пандусъясӧн да мукӧд торъя устройствоясӧн да ладмӧдаторъясӧн, юӧртан пӧвъясӧн, отсасьысьӧс коран кнопкаӧн, индыны пельтӧмъяслы кывны позянлун содтан оборудование;

йӧзӧдны вермытӧмъясӧн да мукӧд МГН-ӧн кокниа босьтан инъясын, кутшӧмъясӧс адаптируйтӧма вермытӧмъяслы налысь торъя коланлун тӧд вылӧ босьтӧмӧн, сетан услугаяс йылысь справочнӧй юӧр;

сетны канму услугаяссӧ электроннӧя;

могмӧдны вермытӧмъяслы верктуя спорт объектъяс, кутшӧмъяс колӧны опорно-двигательнӧй аппарат торкӧм вермытӧмъясӧн, синтӧмъясӧн да пельтӧмъясӧн мортӧс ёнмӧдан адаптивнӧй занятиеяслы, ӧткодь позянлунӧн;

кыпӧдны ӧткодь позянлунсӧ ветлан транспортлысь, ставӧн вӧдитчан транспорт средствояслысь лёка аддзысь да сьӧкыда кылысь вермытӧмъяслы торъя оборудованиеӧн могмӧдӧмӧн;

ньӧбны вермытӧмъяслы да мукӧд МГН-лы ӧткодь позянлун могмӧдан торъя оборудованиеӧн да конструктивнӧй торъялунъяса транспорт средствояс;

могмӧдны пода да транспорт коммуникацияяс, вуджанінъяс, ӧтув вӧдитчан транспортлӧн сувтланінъяс пандусъясӧн, тактильнӧй да ёна торъялан веркӧсӧн да мукӧдторйӧн, чинтыны бортӧвӧй из, медым бурджык вӧлі ветлыны пода вуджанінъясті, индыны шыа светофоръяс;

могмӧдны ӧткодь позянлунаӧн общеобразовательнӧй организацияяс, уджсикасӧ велӧдан организацияяс вермытӧмъясӧн мытшӧдтӧг пырӧм могысь налысь торъя колӧмъяс тӧд  вылӧ босьтӧмӧн.
Талун Коми Республикаса йӧзлы отсӧг сетӧм артмӧ социальнӧй отсӧг сетан социальнӧй службаяслӧн уджысь, социально-бытӧвӧй, социально-медицинскӧй, социально-психологическӧй, социально-педагогическӧй да социальнӧй на инӧда услугаясысь, а сідзжӧ материальнӧй отсӧгысь, гражданаӧс, сы лыдын пикӧ воӧмаясӧс, социальнӧя адаптируйтӧмысь да реабилитируйтӧмысь.
Республикаын лӧсьӧдӧма йӧзӧс нестационарнӧя социальнӧя могмӧдан ӧтув канму тэчас, кытчӧ пырӧ йӧзлы отсӧг сетан юкӧнын канму услугаяс сетӧм кузя 20 шӧрин да 1 филиал, кӧні тшӧтш социальнӧя могмӧдӧны вермытӧмъясӧс да мукӧд МГН-ӧс.

Кӧть и йӧзлы отсӧг сетӧмын канму услугаяс сетан шӧринъяс эмӧсь да уджалӧны республикаса быд муниципальнӧй юкӧнын, тайӧ учреждениеясӧн сетан услугаяслӧн вермытӧмъяслы да МГН-лы ӧткодь позянлунын мытшӧдысь зэв ёсь.

Коми Республика ёна кузь, уна олан пункт, унджыкыс на пиын (60 прӧчент гӧгӧрыс) – сиктсаяс, меститчӧмаӧсь сьӧкыда воӧдчан местаясын да ылынӧсь районса шӧринъясысь. 

Тайӧ мытшӧдсӧ разьны позьӧ вермытӧмъясӧс да МГН-ӧс социальнӧя могмӧдӧм могысь мобильнӧй группаяс (водзӧ – мобильнӧй группаяс) лӧсьӧдӧмӧн,  кутшӧмъясӧс талун вылӧ лӧсьӧдӧма республикаса быд муниципальнӧй юкӧнын йӧзлы отсӧг сетӧмын канму услугаяс сетан шӧринъяс бердын. 

Канму да социальнӧй услугаяслысь ӧткодь позянлун кыпӧдӧм могысь колана условиеяс котыртӧм могысь колӧ оз сӧмын паськӧдны йӧзлы отсӧг сетан учреждениеяслысь вез, а колӧ сӧвмӧдны йӧзлы отсӧг сетан тэчаслысь  инфраструктурасӧ конкурируйтан среда тӧд вылӧ босьтӧмӧн, мый сетас позянлун кутны сетан услугаяслысь качествосӧ да лӧсялана донсӧ. Та дырйи колӧ вӧчны сідз, медым йӧз вермисны бӧрйыны лӧсялана донысь содтӧд социальнӧй услугаяс.

Социальнӧй юкӧнса учреждениеясӧн сетан услугаяслысь ӧткодь позянлун могмӧдӧм могысь колӧ могмӧдны уна сикаса категорияа вермытӧмӧс тайӧ учреждениеясӧн сетан услугаяс йылысь, тайӧ услугаяс босьтан условиеяс йылысь юӧр босьтӧмын ӧткодь позянлунӧн. Вермытӧмъясӧн юӧр босьтӧмӧн могмӧдӧм могысь Уджтасын урчитӧма могмӧдны Коми Республикаса йӧзлы отсӧг сетан агентствоувса учреждениеяс, кутшӧмъяс сетӧны йӧзлы отсӧг сетан мераяс, юӧртан да справка сетан пунктъясӧн, кутшӧмъяс лоасны ӧткодь позянлуна уна сикас категорияа вермытӧмъяслы, сы лыдын пельтӧм да синтӧм вермытӧмъяслы.

Факторъяс пиын ӧтиӧн, кутшӧм кыпӧдӧ социальнӧй юкӧнса учреждениеясӧн сетан услугаяслысь качество, лоӧ вермытӧмъяскӧд уджалысь специалистъяслысь уджсикас кыпӧдӧм да та вӧсна Уджтасын пасйӧма юӧртан да методика да кадръяскӧд удж кузя мероприятиеяс, сы лыдын вермытӧмъяслӧн мытшӧдъяс кузя семинаръяс, научно-практическӧй конференцияяс, тренингъяс нуӧдӧм, вермытӧмъясӧс да вермытӧм челядьӧс реабилитируйтӧмӧ инновационнӧй технологияяс пыртӧм, вермытӧмъясӧс реабилитируйтӧм кузя юӧртан да методика литература йӧзӧдӧм.

Республикаын водзӧ кӧсйӧны лӧсьӧдны да паськӧдны базӧвӧй велӧдан  организацияяс, кӧні збыльмӧдӧны подув велӧдан уджтасъяс, кутшӧмъяс серти ӧтлаӧн велӧдчӧны вермытӧмъяс да дзоньвидза йӧз. 

Челядьӧс дистанционнӧя велӧдӧм отсалӧ збыльмӧдны вермытӧм челядьлысь велӧдчӧмын коланлунсӧ да отсалӧ налы социальнӧй коммуникацияын да адаптацияын, пыртӧ найӧс йӧзкотыр олӧмӧ, паськӧдӧ позянлунъяс водзӧ вылӧ йӧзкотырӧ пырӧмын.
Талун Коми Республикаса йӧзӧс велӧдан министерство системнӧя уджалӧ вермытӧм челядьлы да дзоньвидзалунын дзескӧдӧм позянлуна йӧзлы босьтны шӧр тшупӧда уджсикасӧ велӧдан тӧдӧмлунъяс.

Общеобразовательнӧй организацияясын да уджсикасӧ велӧдан организацияясын ӧткодь позянлун кыпӧдан мероприятиеяс вылӧ сьӧмӧн могмӧдан ыдждасӧ урчитӧма та мында:

2014-2015 вояс вылӧ Коми Республикаса республиканскӧй сьӧмкуд тшӧт весьтӧ 2013 - 2015 вояс вылӧ «Йӧзӧс велӧдӧм сӧвмӧдӧм» Коми Республикаса канму уджтас серти – 9200 сюрс шайт;

уджсикасӧ велӧдан организацияяслӧн абу сьӧмкуд тшӧт весьтӧ 2000 сюрс шайт.

Ставлы судзсяна уджсикасӧ велӧдӧм могысь условиеяс лӧсьӧдӧм могысь кӧсйӧны збыльмӧдны татшӧм мероприятиеяс:

1) лӧсьӧдны уджсикасӧ велӧдан организацияясын условиеяс, медым вермытӧмъяс да дзоньвидзалунын  дзескӧдӧм йӧз вермисны велӧдчыны уджсикасӧ;

2) збыльмӧдны вермытӧмъясӧс да дзоньвидзалунын дзескӧдӧм йӧзӧс уджсикасӧ туйдӧм кузя мероприятиеяс;

3) психолого-педагогическӧя отсавны уджсикасӧ велӧдан организацияясӧс вермытӧмъяскӧд да дзоньвидзалунын дзескӧдӧм йӧзкӧд уджалӧмын;

4) отсавны уджсикасӧ велӧдан организацияяслы, кодъяс збыльмӧдӧны «Ӧткодь позянлун» социальнӧй уджтас, кутшӧм отсалӧ лӧсьӧдны условиеяс вермытӧмъясӧн да дзоньвидзалунын дзескӧдӧм позянлуна йӧзӧн уджсикаса тӧдӧмлунъяс босьтӧмын;

5) лӧсьӧдны уджсикасӧ велӧдан организацияясӧн, кодъяслысь учредитысьлысь уджъяссӧ да уджмогъяссӧ збыльмӧдӧ Коми Республикаса йӧзӧс велӧдан министерство, контрольнӧй лыдпасъяс примитӧм вермытӧм челядьлысь да дзоньвидзалунын дзескӧдӧм йӧзлысь велӧдчӧмын колӧмъяс серти.
Республикаса йӧзӧс уджӧн могмӧдан служба отсалӧ могмӧдны уджӧн вермытӧм гражданаӧс «Россия Федерацияын йӧзӧс уджӧн могмӧдӧм йылысь» Россия Федерацияса 1991 во косму тӧлысь 19 лунся 1032-I №-а Оланпас серти.

2013 вося тӧвшӧр тӧлысь 1 лун вылӧ республикаса йӧзӧс уджӧн могмӧдан шӧринъясын пасйӧма 705 уджтӧмалысь вермытӧмӧс.

Канму да социальнӧй услугаяслӧн сибаланлуныс содӧ йӧзлы отсӧг сетан тэчасын юӧртан да коммуникационнӧй технологияясӧн вӧдитчӧм отсӧгӧн: услугаяс ылысса босьтӧм – налысь качество да ӧткодь позянлун кыпӧдан ставӧн пыдди пуктана ног. Йӧзӧс учреждениеяслӧн удж йылысь, налӧн позянлунъяс йылысь юӧртӧм ёна отсалӧны кыпӧдны ӧткодь позянлунсӧ ичӧт рӧскод дырйи.

Вермытӧмъясӧс тырвыйӧ социально-бытӧвӧя адаптируйтны да реабилитируйтны сiдзжӧ отсалас найӧс реабилитируйтан техническӧй средствоясӧн, сурдоперевод услугаясӧн могмӧдӧм, видео- да телефон связьлысь диспетчерскӧй служба котыртӧм.

2011 вося тӧвшӧр тӧлысь 1 лун вылӧ Коми Республикаса йӧзлысь дзоньвидзалун видзан канму учреждениеясын учёт вылын сулалӧ 63 262 вермытӧм, Коми Республикаса став йӧз серти тайӧ 7 прӧчент. 

Коми Республикаса йӧзлысь дзоньвидзалун видзӧм выльмӧдан уджтас олӧмӧ пӧртiгӧн выльмӧдiсны йӧзлысь дзоньвидзалун видзан учреждениеяслысь компьютернӧй парк, ньӧбисны да вӧдитчӧны ӧнiя медицинскӧй юӧртан тэчасӧн, кутшӧм сетӧ позянлун вӧдитчыны электроннӧя пациентъяслӧн медицина картаясӧн, котыртӧма врач дорӧ приём вылӧ ӧтувъя гижсян тэчас, сы лыдын «ӧтуввез» юӧртан да телекоммуникационнӧй вез отсӧгӧн. Тайӧ мероприятиеяслӧн комплекс отсӧгӧн лоӧ позянлун босьтны йӧзлысь дзоньвидзалун видзан услугаяс да олысьяслы бурджыка тӧдмавны медицина учреждениеясӧн сетан услугаяс  йылысь. Та кындзи, электроннӧя пациентъяслӧн медицина картаясӧн вӧдитчӧм сетӧ позянлун котыртны электроннӧй документооборот отсӧгӧн медико-социальнӧй экспертиза нуӧдiгӧн ведомствокостса юӧртан ӧтувъя удж. 

Вермытӧм йӧзлы да мукӧд МГН-лы медицина отсӧг дорӧ сибалӧм кыпӧдӧм могысь да реабилитируйтан отсӧг сӧвмӧдӧм могысь колӧ водзӧ могмӧдны бурдӧдан да ӧлӧдан учреждениеясӧс реабилитируйтан оборудованиеӧн, вермытӧмъяслы ичӧт механизация средствоясӧн да торъя пызан-улӧсӧн.

Вермытӧм йӧзлы да мукӧд МГН-лы медицина отсӧг дорӧ сибалӧм кыпӧдӧм могысь, кытчӧ пырӧ наӧн йӧзлысь дзоньвидзалун видзан учреждениеясӧ сибалӧмӧн  могмӧдӧм, колӧ збыльмӧдны татшӧм могъяс:

1) оборудуйтны бурдӧдан да ӧлӧдан учреждениеяс пандусъясӧн, кутчысянiнъясӧн, вӧчны торъя санузелъяс, могмӧдны вермытӧмъяслы кыпӧдан транспорта устройствоӧн;

2) могмӧдны Коми Республикаса йӧзлысь дзоньвидзалун видзан учреждениеяс торъя оборудованиеӧн, медым кокньӧдны вермытӧмъяслы медицина  мероприятиеяс нуӧдӧм;

3) нуӧдны йӧзлысь дзоньвидзалун видзан учреждениеяс юӧртан техникаӧн водзӧ могмӧдӧм кузя мероприятиеяс: сервернӧй оборудование, электроннӧй медицина картаясӧн, электроннӧй регистратураӧн вӧдитчӧм могысь уджтасӧн могмӧдӧм, тайӧ услугаяс ӧтувъя везйӧ сюйӧм.

Юӧр да медицина услугаяс дорӧ вермытӧмъясӧн сибалӧм лоӧ социальнӧй реабилитируйтан мероприятиеӧн да отсалӧ бурмӧдны кыпӧдны вермытӧмъяслысь олӧм, интегрируйтны найӧс социумӧ.

2012 воын Коми Республикаса йӧзлысь дзоньвидзалун видзан министерство дасьтiс «Коми Республикаын медицинскӧй реабилитируйтӧм сӧвмӧдӧм да реабилитируйтан службалысь тэчас котыртӧм (2013-2017 вояс)» дiнмуса уджтаслысь бала. 

Дасьтан уджтаслӧн шӧр могыс – могмӧдны Коми Республикаын медицина отсӧг сетӧмлӧн куим тшупӧда тэчас дырйи медицинскӧй реабилитируйтӧм кузя отсӧг дорӧ сибалӧмӧн да кыпӧдны качествосӧ. Шӧр могсӧ збыльмӧдны позяс татшӧм могъяс олӧмӧ пӧртӧмӧн:

1) котыртны Коми Республикаын реабилитационнӧй отсӧг тэчас;

2) дасьтыны да выльысь велӧдны врачьясӧс да шӧр медицина персоналӧс йӧзлы реабилитационнӧй отсӧг сетан условиеясын уджалӧм;

3) дасьтыны медицинскӧй реабилитируйтӧм сӧвмӧдӧм могысь условиеяс сiйӧс сетан пӧрадок серти;

4) лӧсьӧдны реабилитационнӧй отсӧг сетан качество бӧрся видзӧдан тэчас.

Уджтасса мероприятиеяс збыльмӧдӧм отсалас сӧвмӧдны Коми Республикаын медицинскӧй реабилитируйтан службалӧн тэчасса юкӧдувъяслысь вез да ёнмӧдны кадръясӧн.

Уджтасса мероприятиеяс збыльмӧдӧмысь социальнӧй бурлуныс петкӧдчас Коми Республикаса йӧзлӧн олӧмлысь качество бурмӧмын да олӧм нюжалӧмын, уджавны верманлун видзӧмын. 

Дзоньвидзалунын дзескӧдӧм позянлуна гражданалы колӧ лӧсьӧдны условиеяс, медым могмӧдны вермытӧмъясӧс мукӧд гражданакӧд бӧрйысян инӧд збыльмӧдӧмын ӧткодь позянлунъясӧн. Та могысь Коми Республикаын вӧчӧны ыджыд удж, сы лыдын:

1) збыльмӧдӧны «Бӧрйысян участок вылӧ туй» бала, мый ӧттшӧтш отсалӧ лӧсьӧдны вермытӧм бӧрйысьысьяслы мытшӧдтӧг олӧм;

2) нуӧдӧны вермытӧм бӧрйысьысьясӧс инӧда велӧдӧм да инӧда быдтӧм-сӧвмӧдӧм кузя мероприятиеяслысь комплекс;

3) котыртӧны лӧсялана условиеяс, медым дзоньвидзалунын дзескӧдӧм позянлуна граждана вермисны збыльмӧдны гӧлӧсуйтан жырйын да гӧлӧсуйтан жыр сайын ассьыныс бӧрйысян инӧдъяс бӧрйысян кампанияяс дасьтiгӧн да нуӧдiгӧн;

4) лӧсьӧдны тема серти аудиовизуальнӧй прӧдукция, лэдзны тема серти  печатнӧй йӧзӧдӧмторъяс, медым юӧртны бӧрйысьӧмъяс йылысь, кансяма ютыръяс да кандидатъяс йылысь, вермытӧм гражданалӧн гӧлӧсуйтан пӧрадок йылысь, а сiдзжӧ медым кыпӧдны вермытӧм бӧрйысьысьяслысь инӧда культура;

5) омӧля аддзысь бӧрйысьысьяслы Коми Республикаса бӧрйысян комиссиялӧн  официальнӧй сайтъясын лӧсьӧдӧма торъя юӧртан ресурс;

6) бӧрйысян участокъясын гӧлӧсуйтан жыръясын индӧны содтӧд пызан-улӧс, медым олӧма да пӧрысь йӧз вермисны гӧлӧсуйтны, содтӧд югзьӧдӧны;

7) индӧны бӧрйысян участокъяс, кӧнi колӧ могмӧдны лёка ветлысь да вермытӧмъяслӧн кӧляскаа бӧрйысьысьяслы гӧлӧсуйтӧм могысь торъя кабинаяс;

8) индӧны бӧрйысян участокъяс, кӧнi колӧ гӧлӧсуйтӧм могысь индыны  материалъяс, кутшӧмъясӧс гижӧма гырысь шрифтӧн да (либӧ) Брайльлӧн рельефно-точечнӧй шрифтӧн вӧдитчӧмӧн;

9) гӧлӧсуйтан лунын бӧрйысян участокъясын дежуритӧны социальнӧй уджалысьяс;

10) гӧлӧсуйтан лунӧ гражданалы, кодъяс нёрпалӧны синнас, сетӧны лупаяс, бӧрйысян бюллетеньяслы торъя трафаретъясӧн, кутшӧмъясӧс индӧны гуся гӧлӧсуйтӧм могысь кабинаясын.

Тайӧ уджсӧ Коми Республикаын нуӧдӧны бӧрйысян комиссияяс ӧтлаӧн Коми Республикаса канму власьт органъяскӧд, меставывса асвеськӧдлан органъяскӧд, вермытӧмъяслӧн ӧтйӧза организацияяскӧд.

Бӧрйысян инӧдъяс збыльмӧдӧмын вермытӧмъясӧс мукӧд гражданакӧд ӧткодь позянлунӧн могмӧдӧм лоӧ канму политикалӧн тӧдчана юкӧнӧн, гражданскӧй йӧзкотыр сӧвмӧдӧмӧн да отсалӧ кыпӧдны гражданалысь водзмӧстчӧм да йӧзлысь кывкутӧм.

«Коми республиканскӧй телевизионнӧй канал» ВАК-лысь телепередачаяс субтитръясӧн могмӧдӧм кузя юӧртан услугаяс ёна отсаласны лёка кылысь да пельтӧм йӧзӧс социальнӧя интегрируйтӧмын, но найӧ абу тырмӧмӧн. Субтитрируйтан уджсӧ вӧчӧны кыдзи лӧсялана титръяс индӧмӧн, сідзи и  мунан стрӧка отсӧгӧн. 

Коми кыв вылын субтитръясӧн вӧчӧны «Юрган» Коми республиканскӧй телеканаллысь унджык роч передача («Время итогов», «КРИК. Криминал и комментарии», «Субъективная камера» да мукӧд), роч кыв вылын субтитръясӧн – унджык коми передача («Фильмы Финноугории», «Миян йӧз», «Чоя-вока», «Чолӧм, дзолюк!» да мукӧд), тайӧ сетӧ позянлун пельнас нёрпалысь йӧзлы гӧгӧрвоны тайӧ уджтасъяс. 

Средствоясыс оз тырмыны, да тайӧ оз сет позянлун паськӧдны субтитръясӧн могмӧдӧм передачаяслысь лыддьӧг.  Талун субтитръясӧн мунӧ передачаяслӧн 28 прӧчент.  

Та дырйи ыджыд мытшӧдыс йитчӧма сыӧн, мый абу субтитръяс вӧчан оборудование. Нӧшта ӧти мытшӧдыс йитчӧма кадръяскӧд. Телеканалса уджалысьясӧс субтитрируйтан подувъясӧ велӧдӧм да субтитрируйтӧм могысь «Коми республиканскӧй телевизионнӧй канал» ВАК-са телевидениелӧн цехлы колана оборудование ньӧбӧм  сетас позянлун кыпӧдны субтитръяслысь качествосӧ да содтыны субтитрируйтӧм телепередачаяслысь лыдсӧ.

Пельтӧм да лёка кылысь йӧзлы субтитръяса уджтасъяс петкӧдлӧмлысь ыджда содӧм могмӧдас пельтӧм вермытӧмъяслысь телевещание отсӧгӧн сетӧм юӧр мытшӧдтӧг босьтан инӧдсӧ, кыпӧдас вермытӧмъяслы юӧртан услугаяс сетӧмлунлысь оперативносьт да окталун.

Талун абу тырмӧмӧн вермытӧм спортсменъяс костын адаптивнӧй мортӧс ёнмӧдӧмӧн да спортӧн занимайтчӧм могысь спортса сооружениеяслӧн ӧткодь позянлуна тшупӧдыс.

ӧтйӧза транспорт, мый лоӧ социальнӧй интегрируйтӧмлӧн тӧдчанаторйӧн, унджыкысьсӧ оз лӧсяв вермытӧмъяслы.

Колӧ кыскыны ӧтйӧза организацияясӧс да бать-мамлысь ӧтувъясӧс вермытӧмъяслы адаптивнӧй гӧгӧртас котыртӧмӧ. Абу тырмӧмӧн позянлун, медым вермытӧмъяс, вермытӧм челядь да дзоньвидзалунын дзескӧдӧм позянлуна челядь вермисны асьнысӧ петкӧдлыны да йӧзкотырӧ пырӧдчыны социальнӧй тӧдчанлуна лоӧмторъяс да уна сикас социальнӧй, творчество удж пыр. ӧтйӧза гӧгӧртасын да велӧдан юкӧнын оз тырвыйӧ юӧртны йӧзлы вермытӧмъяслӧн инӧдъяс да позянлунъяс йылысь, абу лӧсьӧдӧма на дорӧ колана толерантнӧй видзӧдлас.

Та кындзи, вермытӧмъясӧс социальнӧя интегрируйтӧмлы мытшӧд вӧчӧ  эмоциональнӧй  барьер, мый понда вермытӧм да сыгӧгӧрса йӧз оз вермы лӧсьӧдны социальнӧй йитӧдъяс.

Став тайӧ мытшӧдыс чинтӧ вермытӧмъяслысь социальнӧй водзмӧстчӧмсӧ да тайӧ йӧзлысь дзескӧдӧ позянлунъяс асьнысӧ петкӧдлӧмын.
 Став мытшӧдсӧ тӧд вылӧ босьтӧмӧн колӧ Коми Республикаын пӧртны олӧмӧ мероприятиеяс комплекс, кутшӧмъяс ӧта-мӧдныскӧд йитчӧмаӧсь торъя могъясӧн, збыльмӧдан кадколастъясӧн да збыльмӧдысьясӧн, мый могмӧдӧ вермытӧмъяслысь мытшӧдъяс торъя мога уджтаса методӧн разьӧмӧн, кутшӧм лоӧ медся коланаӧн вермытӧмъясӧс комплекснӧя реабилитируйтӧмын, а сiдзжӧ колӧ кыскыны сьӧмӧн могмӧдан некымын ӧшмӧс, сы лыдын федеральнӧй сьӧмкудйысь сьӧм.

Вермытӧмъяслы да МГН-лы объектъяслӧн да услугаяслӧн ӧткодь позянлун мытшӧд комплекснӧя разьӧмлӧн окталуна механизмӧн лоӧ став ыштысь тэчаслӧн, кытчӧ пырӧны власьт органъяс,  учреждениеяс, водзмӧстчысь йӧз, ведомствокостса ӧтувъя уджалӧм. Канму власьт органъясӧс, канму учреждениеясӧс да организацияясӧс, Коми Республика мутасын вермытӧмъяслӧн ӧтйӧза организацияясӧс ӧтувъя уджӧн могмӧдӧм  могысь Коми Республикаса Юралысьлӧн 2009 во ӧшым тӧлысь 7 лунся 128 №-а Индӧдӧн вынсьӧдӧма Коми Республикаса Юралысь бердын вермытӧмъяслӧн делӧяс кузя сӧвет, кодлӧн компетенцияӧ пырӧ лӧсьӧдны вермытӧмъяслы да мукӧд МГН-лы ӧткодь позянлунъяс да видзӧдны «ӧткодь позянлун» Коми Республикаса уджтас збыльмӧдӧм бӧрся. 

Шӧр рискъясӧн, кутшӧмъяс вермасны сьӧктӧдны пасйӧм мытшӧдъяс торъя мога уджтасса методӧн збыльмӧдӧм, лоӧны:

1) социально-экономическӧй серпас лёкмӧм;

2) план серти мероприятие сьӧмӧн абу тырмымӧн могмӧдӧм;

3) план серти мероприятие абу ас кадӧ сьӧмӧн могмӧдӧм;

4) Уджтасса ӧтув збыльмӧдысьяслӧн ӧта-мӧдкӧд лёка уджалӧм.

Пасйӧм рискъяс вермасны чинтыны вермытӧмъяслӧн олӧмлысь тшупӧдсӧ да качествосӧ, а сiдзжӧ налысь уджалан да социальнӧй водзмӧстчӧмсӧ да та понда чинас налӧн социальнӧй независимосьт да экономическӧй асшӧрлун, мый вӧсна ковмас унджык сьӧмкудса средство, медым могмӧдны вермытӧмъяслысь олӧмсӧ налы содтӧд отсӧг сетӧмӧн.

Федеральнӧй сьӧмкудйысь сьӧм кыскӧм сетас позянлун чинтыны Коми Республикаса республиканскӧй сьӧмкудлысь рӧскод юкӧнсӧ, но федеральнӧй тшупӧдлысь ресурснӧй подув кыскӧмӧн нуӧдны вермытӧмъяслы да мукӧд МГН-лы олӧмлӧн верктуя юкӧнъясын ӧткодь позянлунӧн могмӧдӧм кузя ӧтувъя политика, ӧтувтны социальнӧя доръян тшупӧд кыпӧдӧм, вермытӧмъяслӧн инӧдъясӧ да социальнӧй кӧсйысьӧмъясӧ кутчысьӧм кузя могъяс, кутшӧмъясӧс збыльмӧдӧны федеральнӧй да республиканскӧй тшупӧдъясын.

Торъя мога уджтаса методӧн вӧдитчӧм сетас позянлун дыр кадколаст вылӧ ӧтувны котыртан да сьӧма ресурсъяс, могмӧдны вермытӧмъясӧс, а сiдзжӧ мукӧд МГН-ӧс социальнӧй интеграцияӧн да пыртны найӧ олӧмӧ да тайӧ отсалас ёна бурмӧдны налысь олӧмсӧ.
II. Уджтаслӧн шӧр мог, могъяс да торъя мога петкӧдласъяс (индикаторъяс) 
Уджтаслӧн шӧр могыс - Коми Республикаын вермытӧмъяслӧн да мукӧд МГН-лӧн (йӧз, кодъяслы аскежысь сьӧкыд  ветлыны, босьтны услугаяс, колана юӧр) олӧмын  верктуя юкӧнъясын верктуя объектъяс да услугаяс дорӧ могмӧдны мытшӧдтӧг позянлунӧн (водзӧ - позянлун).

Уджтас серти урчитӧма шӧр могъяс:

1. Бурмӧдны Коми Республикаын вермытӧмъяслысь да мукӧд МГН-лысь ӧткодь позянлун лӧсьӧдан нормативнӧй инӧда да котыртан подувъяс.

Тайӧ мог олӧмӧ пӧртӧм могысь лӧсьӧдасны да вынсьӧдасны Коми Республикаын нормативнӧй инӧда да котыртан да тшӧктан документъяс; водзӧ кутасны дасьтыны да вӧчны паспорт верктуя объектъяслысь да услугаяслысь да лӧсьӧдны республикалысь ӧткодь позянлун карта; нуӧдасны социологическӧй мониторингъяс, сы лыдын вермытӧмъяс костын; выльмӧдасны уджтасӧн могмӧдӧм, мый сетас позянлун интегрируйтны вермытӧмъяслы социальнӧя отсалӧмӧ да реабилитируйтӧмӧ пырӧдчысь уна сикас ведомстволысь юӧръяс.

2. Кыпӧдны Коми Республикаын вермытӧмъяслӧн да мукӧд МГН-лӧн олӧмын верктуя объектъясӧн да услугаясӧн вӧдитчӧмлысь позянлун тшупӧд.

Ӧткодь позянлунлысь тшупӧд кыпӧдан мероприятиеяс нуӧдасны йӧзлысь дзоньвидзалун видзан, социальнӧя доръян да социальнӧя могмӧдан, йӧзӧс велӧдан, мортӧс ёнмӧдан да спорт, культура, транспорт, йӧзӧс уджӧн могмӧдан, юӧртан да связь объектъясын.  

Ӧткодь позянлун лӧсьӧдасны объектъяс адаптируйтӧмӧн да техническӧй средствоясӧн могмӧдӧмӧн (ньӧбасны пандусъяс; могмӧдасны асмогасян жыръяс кутчысянінъясӧн; могмӧдасны тактильнӧй пасйӧмторъясӧн да плиткаясӧн; юӧртан таблоӧн, пельтӧмъяслы да лёка кылысьяслы ставӧн вӧдитчан торъя отсасян устройствоясӧн), а сідзжӧ адаптируйтасны республикаса аэропортъяслысь зданиеяссӧ.

3. Кыпӧдны Коми Республикаын реабилитация услугаяслысь позянлун да качество (вермытӧмъяслысь реабилитация да социальнӧй интеграция тэчас сӧвмӧдӧм).

Реабилитируйтан услугаяслысь ӧткодь позянлун да качество кыпӧдан мероприятиеясӧ пырӧны: медицина да реабилитируйтан оборудованиеӧн могмӧдӧм, вермытӧмъясӧс реабилитируйтан техническӧй средствоясӧн могмӧдӧм, базӧвӧй общеобразовательнӧй организацияяслысь, кӧні ӧтув велӧдчӧны вермытӧм челядь да дзоньвидза челядь, вез лӧсьӧдӧм, челядьӧс  дистанционнӧя велӧдӧм сӧвмӧдӧм; адаптивнӧй физическӧй культураса да спортса занятиеяс спорт кӧлуйӧн да оборудованиеӧн могмӧдӧм; вермытӧмъясӧс уджӧн могмӧдӧмын отсалан мероприятиеяс.

4. Могмӧдны Коми Республикаын реабилитация да социальнӧй интеграция тэчас юӧрӧн да методика боксянь да кадръясӧн.

Тайӧ могсӧ кутасны пӧртны олӧмӧ вермытӧмъясӧс реабилитируйтан да социальнӧя интегрируйтан специалистъяслы уджсикас кыпӧдан курсъяс котыртӧмӧн, вермытӧмъяслы да мукӧд МГН-лы олӧмын ӧткодь позянлун котыртӧм кузя семинаръяс, конференцияяс, мукӧд форум нуӧдӧмӧн да сэні канму власьт органъясӧс да йӧзлы отсӧг сетан органъясӧс петкӧдлысьяслӧн участвуйтӧмӧн; специалистъяслы тема серти справочникъяс, велӧдан да методика пособиеяс, вӧзйӧмъяс дасьтӧмӧн да йӧзӧдӧмӧн, медым паськыда юӧртны вермытӧмлунлӧн мытшӧдъяс йылысь да ӧткодь позянлун лӧсьӧдӧм йылысь.

5. Венны йӧзкотырын социальнӧй торъялӧм да йӧзӧс бергӧдны вермытӧмъяслӧн мытшӧдъяслань да Коми Республикаын вермытӧмъяслы да мукӧд МГН-лы ӧткодь позянлун  могмӧдан мытшӧдлань.

Тайӧ могсӧ олӧмӧ пӧртӧм могысь котыртасны уна йӧза культураса мероприятиеяс, кӧні кутасны участвуйтны вермытӧмъяс, сетасны отсӧг вермытӧмъяслӧн ӧтйӧза организацияяслы. 

Уджтаслысь торъя мога индикаторъяссӧ урчитӧма «2011 - 2015 вояс вылӧ ӧткодь позянлун» Россия Федерацияса канму уджтас серти, кутшӧмъяс петкӧдлӧны Коми Республика тшупӧдын уджлысь петкӧдласъяс:

1) вермытӧмъяслӧн пай, кодъяс бура донъялӧны  олӧмын верктуя юкӧнъясын верктуя объектъяслӧн да услугаяслӧн ӧткодь позянлунлысь тшупӧдсӧ, Коми Республикаса вермытӧмъяслӧн ӧтувъя лыд серти;

2) вермытӧмъяслы да мукӧд МГН-лы ӧткодь позянлунӧн могмӧдан пӧрадок йылысь Коми Республикаса нормативнӧй инӧда акт примитӧм;

3) вермытӧмъяслӧн олӧмын верктуя юкӧнъясын верктуя объектъяслӧн да услугаяслӧн пай, кутшӧмъясӧс пасйӧма налысь паспорт вӧчӧм бӧрын Коми Республикаса ӧткодь позянлуна карта вылӧ, став верктуя объектъяс да услугаяс пӧвстын; 

4) вермытӧмъяслы да мукӧд МГН-лы социальнӧй, транспорт, инженернӧй инфраструктураса верктуя позяна объектъяслӧн пай  Коми Республикаын верктуя объектъяслӧн ӧтувъя лыд серти;

5) социальнӧй инфраструктураса объектъяслӧн пай, кутшӧмъяслӧн эм ӧткодь позянлуна паспортъяс, Коми Республикаын вермытӧмъяслы да мукӧд МГН-лы олӧмын верктуя юкӧнъясын социальнӧй инфраструктураса объектъяслӧн ӧтувъя лыд пӧвстын;

6) ӧтув вӧдитчан автомашина да карса мувыв электрическӧй транспортлӧн новлӧдлан  составса парклӧн пай, кутшӧм вермӧ новлӧдлыны МГН, Коми Республикаын новлӧдлан  составлӧн паркын;

7) 6 арӧссянь 18 арӧсӧдз дзоньвидзалунын дзескӧдӧм позянлуна йӧзлӧн да вермытӧмъяслӧн пай, кодъяс пыр занимайтчӧны спортӧн да асьнысӧ ёнмӧдӧны, Коми Республикаын тайӧ категорияа йӧзлӧн ӧтувъя лыд серти;
8) уджсикасӧ велӧдан организацияяслӧн пай, кӧні ӧтлаын велӧдчӧны вермытӧмъяс да дзоньвидза йӧз, Коми Республикаын уджсикасӧ велӧдан организацияяслӧн ӧтувъя лыд серти;
9) базӧвӧй велӧдан организацияяслӧн пай велӧдан организацияяслӧн ӧтувъя лыд серти, кутшӧмъяс збыльмӧдӧны Коми Республикаын подув велӧдӧмлысь велӧдан уджтасъяс;
10) вермытӧмъясӧс реабилитируйтӧм да социальнӧя адаптируйтӧм кузя велӧдчысь да уджсикас кыпӧдысь специалистъяслӧн пай тайӧ юкӧнын уджалысь став специалист пӧвстын;

11) вермытӧмъяслӧн пай, кодъяс бура донъялӧны вермытӧмъяслӧн мытшӧдъяс серти йӧзлысь видзӧдлассӧ, юасьӧм вермытӧмъяслӧн ӧтувъя лыд серти.

Петкӧдласъяслӧн (индикаторъяслӧн) тэчасӧн вӧдитчӧны, медым донъявны урчитӧм Уджтасса шӧр могъяс да могъяс шедӧдӧмлысь петкӧдласъяс да вайӧдӧма тайӧ Уджтас дорӧ 1 содтӧдын.

Сідзкӧ, Уджтас збыльмӧдӧм сетас позянлун:

1) донъявны объектъяслысь да услугаяслысь ӧткодь позянлун налысь паспорт вӧчӧмӧн да объектъяслысь да услугаяслысь ӧткодь позянлуна картаяс лӧсьӧдӧмӧн;

2) кыпӧдны вермытӧмъяслӧн да мукӧд МГН-лӧн олӧмын верктуя юкӧнъясын верктуя объектъяслысь да услугаяслысь ӧткодь позянлунлысь тшупӧд.

III. Уджтас збыльмӧдан кадколастъяс
Уджтассӧ збыльмӧдӧны 2013 восянь 2015 воӧдз бӧръясӧ пыртӧмӧн (тшупӧдъяссӧ оз торйӧдны).
IV. Уджтасса мероприятиеяслӧн лыддьӧг
Уджтаслысь урчитӧм шӧр мог шедӧдӧм могысь колӧ пӧртны олӧмӧ мероприятиеяс комплекс Уджтас дорӧ 2 содтӧд серти.

Уджтас урчитӧ мероприятиеяс комплекс, мый сетас позянлун мытшӧдтӧг вӧдитчыны вермытӧмъяслы да мукӧд МГН-лы олӧмлӧн верктуя юкӧнъясын верктуя объектъясӧн да услугаясӧн, а сiдзжӧ бурмӧдны реабилитируйтан юкӧнын услугаяс сетан условиеяс да пӧрадок вермытӧмъясӧс йӧзкотыркӧд интегрируйтӧм могысь.

Уджтас урчитӧ быд во нуӧдны мероприятиеяс комплекс, кутшӧм котыртӧ вермытӧмъясӧс социальнӧя адаптируйтӧм да найӧс йӧзкотыркӧд интегрируйтӧм шедӧдӧм могысь условиеяс.

Уджтасса мероприятиеяслӧн лыддьӧг артмӧ нёль юкӧдысь, кутшӧмъяс лӧсялӧны индӧм шӧр могъяслы да могъяслы.

1 юкӧд урчитӧ мероприятиеяслысь комплекс, кутшӧм лӧсьӧдӧ вермытӧмъясӧс реабилитируйтан да социальнӧя интегрируйтан тэчаслысь республиканскӧй нормативнӧй инӧда подув да сӧвмӧдан котыртан механизмъяс, лӧсьӧдӧ налы олӧмын ӧткодь позянлун, сы лыдын вермытӧмъясӧс да налысь аскотыръясӧс социальнӧя отсалан быд сикас мераяс сӧвмӧдӧмлысь нормативнӧй инӧда подув, тайӧ тэчасса участникъяслысь ӧтувъя уджӧн могмӧдан да уджӧн ладмӧдан мероприятиеяс.

Пыртӧмаӧсь торъя социологическӧй туялӧмъяс, МГН-лы верктуя объектъяслысь ӧткодь позянлун серти мониторинг нуӧдӧм кузя мероприятиеяс налысь паспорт вӧчӧм да классифицируйтӧм могысь, веськӧдлан решениеяс лӧсьӧдӧм да найӧс збыльмӧдӧм бӧрся видзӧдӧм могысь, ӧткодь позянлуна карта лӧсьӧдӧм да выльмӧдӧм могысь.

2 юкӧдын эмӧсь мероприятиеяс, кутшӧмъяс кыпӧдӧны олӧмлӧн верктуя юкӧнъясын (социальнӧй дорйӧм, мортӧс ёнмӧдӧм да спорт, йӧзӧс велӧдӧм, культура, уджӧн могмӧдӧм, олан юкӧн, транспорт, юӧр да связь) верктуя объектъяслысь да услугаяслысь ӧткодь позянлунлысь тшупӧдсӧ.

2.1 юкӧдулӧ пырӧ социальнӧй, транспорт да инженернӧй инфраструктураса верктуя объектъясӧс адаптируйтӧм кузя практическӧй мероприятиеяс комплекс вермытӧмъясӧн да мукӧд МГН-ӧн мытшӧдтӧг пырны позянлун да услугаяс босьтӧм могысь да артмӧ татшӧм юкӧдувъясысь: 

1) олан фондса объектъяс да керкадорса мутасъяс вермытӧмъяслӧн да мукӧд МГН-лӧн колӧмъяс дорӧ адаптируйтӧм, сы лыдын: жырлысь пыранiн, кильчӧ, тамбур, подъездлысь вестибюль да мунанiн (лифт, пос) оборудуйтӧм (могмӧдӧм), мунанiн торъя приспособлениеясӧн (пандусъясӧн, мыджсяна кутчысянiнъясӧн, аппарельясӧн, лэптанторъясӧн, кӧляска крепитанiнъяс, стрӧйба пытшкын светозвукӧвӧй юӧртанторъясӧн, пос водзын джоджвывса тактильнӧй покрытиеӧн, дорса тшупӧдъяс ёна торъялан краскаӧн мавтӧм) оборудуйтӧм; 

2) вермытӧмъяслы да мукӧд МГН-лы социальнӧй инфраструктураса верктуя объектъяс адаптируйтӧм дзоньталӧм, выльысь вӧчӧм, адаптируйтӧмлӧн техническӧй средствоясӧн отсӧгӧн, сы лыдын:

вермытӧмъяслы да мукӧд МГН-лы йӧзлысь дзоньвидзалун видзан верктуя объектъяс адаптируйтӧм: отсасьысьӧс коран кнопкаясӧн да кутчысянiнъясӧн могмӧдӧм, юӧрӧн могмӧдан средствояс, тактильнӧй табличкаяс да мнемосхемаяс индӧм, стационарнӧй пандусъясӧн могмӧдӧм да  лифт дзоньталӧм;

вермытӧмъяслы да мукӧд МГН-лы йӧзӧс социальнӧя доръян верктуя объектъяс адаптируйтӧм: ветлан телескопическӧй пандусъяс да аппарельяс, тагӧсторъяс, кыпӧдан устройствояс, телефон аппаратъяс пель да син кузя вермытӧмъяслысь торъя колӧмъяс тӧд вылӧ босьтӧмӧн, автоматическӧй привода ӧдзӧсъяс, санитарнӧй жыръясын адаптационнӧй лӧсьӧдӧмъяс вӧчӧм, юӧртан да телекоммуникация средствояс индӧм, вермытӧмъяслы парковочнӧй инъяс лӧсьӧдӧм, стрӧйба пытшкын посъяс лӧсьӧдӧм, стационарнӧй пандусъяс вӧчӧм сы гӧгӧр мутас мичмӧдӧмӧн;

вермытӧмъяслы да мукӧд МГН-лы йӧзӧс велӧдан верктуя объектъяс адаптируйтӧм: универсальнӧй мытшӧдтӧг олӧм лӧсьӧдӧм, мый отсалас вермытӧмъяслы ӧтув велӧдчыны дзоньвидза челядькӧд республикаса канму да муниципальнӧй велӧдан учреждениеясын (рӧскод ӧтув сьӧмӧн могмӧдӧм вылӧ меставывса сьӧмкудъяслы субсидияяс сетӧмӧн), сы лыдын вермытӧм челядьлы адаптируйтӧм велӧдчан оборудование ньӧбӧм вермытӧм челядьлы коррекционнӧй удж да велӧдӧм котыртӧм могысь;

вермытӧмъяслы да мукӧд МГН-лы верктуя муниципальнӧй мортӧс ёнмӧдан да спорт объектъяс, кӧнi нуӧдӧны республиканскӧй ордйысьӧмъяс, адаптируйтӧм: ветлан телескопическӧй пандусъяс, мобильнӧй механическӧй кыпӧдан устройствояс, чукӧртана улӧсъяс ньӧбӧм;

вермытӧмъяслы да мукӧд МГН-лы верктуя культура объектъяс адаптируйтӧм: чукӧртана креслӧяс, юӧртан терминалъяс да на дорӧ уджтасъяс, ветлан телескопическӧй пандусъяс, мобильнӧй поска кыпӧданiнъяс, кутчысянiнъяс, новлӧдлан рампа, тагӧсторъяс, абу вильдалысь системаяс, ветлан стрӧкаяс да юӧртан табло, индукционнӧй системаяс ньӧбӧм, санитарно-гигиеническӧй жыръясӧ кутчысянiнъяс да кӧстыльлы крукъяс, ӧдзӧс восьтан автоматическӧй системаяс ньӧбӧм, ветлӧм, сулалӧм да пукалӧм могысь стационарнӧй кутчысянiнъясӧн могмӧдӧм, улын небӧг да пӧлӧса джаджъясӧн выставочнӧй торъя  стеллажъяс, тифлофлешплееръяс, лыддьысьӧм вылӧ лупаяс, юӧртан пасъяс да объектлӧн ӧткодь позянлун йылысь пасъяс, пӧвъяс, мнемосхемаяс, тактильнӧй карта-схемаяс ньӧбӧм; 

вермытӧмъяслы да мукӧд МГН-лы мытшӧдтӧг пырӧм могысь Коми Республикаса йӧзӧс уджӧн могмӧдан шӧринъяслысь стрӧйбаяс адаптируйтӧм налысь торъя колӧмъяс да наӧн услугаяс босьтӧм тӧд вылын кутӧмӧн, сы лыдын сы гӧгӧрса мутас (юӧртан экранъяс, гӧлӧсӧн юӧртан тэчас, юӧртан киоскъяс, электронӧй ӧчередьлӧн тэчас, пандусъяс, гусеничнӧй ступенькоходъяс); 

3) республикаса муниципальнӧй юкӧнъяслы ӧткодь позянлуна олӧм лӧсьӧдӧм кузя муниципальнӧй уджтасъясса мероприятиеяс збыльмӧдӧм ӧтув сьӧмӧн могмӧдӧм вылӧ субсидияяс сетӧм.

2.2 юкӧдулын эмӧсь мероприятиеяс, кутшӧмъяс кыпӧдӧны вермытӧмъяслы да вермытӧм челядьлы реабилитируйтан услугаяслысь ӧткодь позянлунлысь да качестволысь тшупӧдсӧ, а сiдзжӧ отсалӧны налы  социальнӧя интегрируйтны:

1) реабилитируйтан техническӧй средствояс бӧръян жыр лӧсьӧдӧм;

2) йӧзӧс социальнӧя могмӧдан канму учреждениеяс бердын вермытӧмъясӧс да МГН-ӧс социальнӧя могмӧдан мобильнӧй бригадаяс лӧсьӧдӧм;

3) медицина учреждениеяс база вылын технологияяс пыртӧм, кутшӧмъяс сетӧны вермытӧмъяслы услугаяс босьтӧмын ӧткодь позянлуна, сы лыдын веб-ресурсъяс пыр врач дорӧ приём вылӧ гижсьӧм.

3 юкӧдӧ пырӧ юӧртан да просветительскӧй, ӧтйӧза мероприятиеяслӧн комплекс да артмӧ кык юкӧдулысь.

3.1 юкӧдулӧ пырӧны вермытӧмъяслы да мукӧд МГН-лы ӧткодь позянлуна олӧм лӧсьӧдӧмӧ пырӧдчысь специалистъяслысь удж юӧрӧн да методика боксянь могмӧдан мероприятиеяс:

1) реабилитируйтан юкӧнын уджалысь специалистъяслысь уджсикас кыпӧдӧм;

2) уна сикас категорияа вермытӧмъясӧс гӧгӧрвоӧмлысь аслыспӧлӧслунъяс тӧд вылӧ босьтӧмӧн юӧртан ресурсъяс сӧвмӧдӧм. 

3.2. юкӧдулын эмӧсь юӧртан да просветительскӧй мероприятиеяс, кутшӧмъяс отсалӧны ӧлӧдны йӧзкотырын социальнӧй торъялӧм да лӧсьӧдны вермытӧмъяслы да мукӧд МГН-лы ӧткодь позянлун могмӧдан мытшӧд дорӧ бур видзӧдлас:

1) гӧлӧсуйтан жырйын да гӧлӧсуйтан жыр сайын торъя колӧмъяса гражданалысь бӧръян инӧд збыльмӧдӧм могысь оптимальнӧй условиеяс лӧсьӧдӧм;

2) республиканскӧй  телеканалъясын дзоньвидзалунын дзескӧдӧм позянлуна йӧз дорӧ да налӧн мытшӧдъяс дорӧ толерантнӧй видзӧдлас лӧсьӧдӧм кузя телевизионнӧй роликъяс петкӧдлӧм;

3) графическӧй материалъяс (баннеръяс) дасьтӧм да Коми Республика мутасын йӧзӧдӧм, кутшӧмъяс лӧсьӧдӧны дзоньвидзалунын позянлуна дзескӧдӧм йӧз дорӧ да налӧн мытшӧдъяс дорӧ толерантнӧй видзӧдлас;

4) вермытӧмъяслы, вермытӧм челядьлы культура да спорт мероприятиеяс юӧртан отсӧг котыртӧм.

4 юкӧдын эмӧсь мероприятиеяс, кутшӧмъяс лӧсьӧдӧны йӧзкотырлысь дзоньвидзалунын дзескӧдӧм позянлуна йӧз дорӧ толерантнӧй видзӧдлас:

республиканскӧй ӧтйӧза организацияяслы отсӧг сетӧм, сы лыдын семинаръяс, конференцияяс, уна йӧза культура да спорт мероприятиеяс нуӧдӧмын.
V. Уджтас сьӧмӧн могмӧдӧм
сюрс шайт

	Сьӧмӧн могмӧдан ӧшмӧсъяс да рӧскод туйвизьяс
	2013-

2015 вояс вылӧ сьӧмӧн могмӧдан ыджда
	Сы лыдын:

	
	
	2013

во
	2014

во
	2015

во

	1
	2
	3
	4
	5

	Ставнас 
	319 485,704
	127 429,580
	94 765,824
	97 290,300

	сы лыдын:
	
	
	
	

	федеральнӧй сьӧмкуд (2015 во вылӧ прогноз)
	83 473, 362
	7 437,05
	37 841,812
	38 194,5

	Коми Республикаса республиканскӧй сьӧмкуд
	216 821,412
	111 931,5
	52 954,21
	51 935,7

	Коми Республикаса муниципальнӧй юкӧнъяслӧн сьӧмкудъясысь сьӧм 
	19 190,93
	8 061,03
	3 969,8
	7 160,10


Уджтасӧн урчитӧм Коми Республикаса республиканскӧй сьӧмкудйысь сьӧмӧн могмӧдан ыдждаяссӧ вермӧны стӧчмӧдны ӧчереднӧй сьӧма во вылӧ да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпас серти.

Сы вӧсна, мый Уджтасса мероприятиеяс збыльмӧдӧмӧ пырӧдчӧны Коми Республикаын меставывса асвеськӧдлан органъяс, Коми Республикаса Веськӧдлан котыр кырымалӧ меставывса асвеськӧдлан органъяскӧд артмӧдчӧмъяс сэк, кор Уджтасса лӧсялана мероприятиеяс збыльмӧдiгӧн вӧдитчӧны ас да кыскӧм средствоясӧн сьӧмӧн могмӧдан ӧтувъя ыджда серти 50 прӧчентысь оз этшаджык. Коми Республикаса республиканскӧй сьӧмкудйысь муниципальнӧй районъяслӧн (кар кытшъяслӧн) сьӧмкудъяслы вермытӧмъяслы да мукӧд МГН-лы олӧмлӧн верктуя юкӧнъясын верктуя объектъяслысь да услугаяслысь ӧткодь позянлун тшупӧд кыпӧдан мероприятиеяс збыльмӧдӧм вылӧ субсидияяс юклан да сетан правилӧяссӧ  вайӧдӧма Уджтас дорӧ 3 содтӧдын.

2014 во вылӧ Коми Республикаса республиканскӧй сьӧмкудйысь  муниципальнӧй районъяслӧн (карса кытшъяслӧн) сьӧмкудъяслы вермытӧмъяслы да мукӧд МГН-лы олӧмлӧн верктуя юкӧнъясын верктуя объектъяслысь да услугаяслысь ӧткодь позянлун тшупӧд кыпӧдан мероприятиеяс збыльмӧдӧм вылӧ субсидияяс юклӧмсӧ вайӧдӧма  Уджтас дорӧ 4 содтӧдын.

VI. Уджтас збыльмӧдӧмӧн веськӧдлӧм да сы бӧрся видзӧдӧм 
Мероприятиеяслысь збыльмӧдӧмсӧ котыртӧ, быд лун веськӧдлӧ, Уджтасса ӧтув збыльмӧдысьяслысь удж ладмӧдӧ да Уджтас збыльмӧдан ног бӧрся видзӧдӧ (сы лыдын Уджтасса торъя мога петкӧдласъяс (индикаторъяс) шедӧдӧм донъялӧ) Уджтасса кывкутӧмӧн збыльмӧдысь «2013-2015 вояс вылӧ «ӧткодь позянлун» Коми Республикаса уджтас вынсьӧдӧм йылысь» Коми Республикаса Веськӧдлан котырлӧн 2013 во ӧшым тӧлысь 30 лунся 564 №-а шуӧм серти. Уджтасса кывкутӧмӧн збыльмӧдысь аслас компетенция серти лӧсьӧдӧ Уджтас збыльмӧдӧм могысь колана нормативнӧй инӧда актъяс.
Ведомствокостса ӧтув удж котыртӧм могысь да Уджтасса мероприятиеяс збыльмӧдӧм бӧрся видзӧдӧм могысь котыртӧма Коми Республикаса Юралысь бердын вермытӧмъяслӧн делӧяс кузя сӧвет бердын вермытӧмъяслы да мукӧд МГН-лы ӧткодь позянлун котыртӧмын удж ладмӧдан ведомствокостса комиссия (водзӧ – Ведомствокостса комиссия), кодi кывкутӧ Уджтасса мероприятиеяс ас кадӧ збыльмӧдӧмысь да дасьтӧ Уджтас водзӧ збыльмӧдӧм кузя вӧзйӧмъяс да стӧчмӧдӧмъяс.

Уджтас збыльмӧдӧм бӧрся видзӧдӧ Коми Республикаса Юралысьӧс вежысь, кодi курируйтӧ социальнӧй юкӧн, а сiдзжӧ сылӧн тшӧктӧм серти Коми Республикаса йӧзлы отсӧг сетан агентство.
Уджтас бӧрся видзӧдӧ да вӧчӧ независимӧй донъялӧм Коми Республикаса Юралысь бердын вермытӧмъяслӧн делӧяс кузя сӧвет (водзӧ – Сӧвет), кодӧс котыртiсны «Коми Республикаса Юралысь бердын вермытӧмъяслӧн делӧяс кузя сӧвет йылысь» Коми Республикаса Юралысьлӧн 2009 во ӧшым тӧлысь 7 лунся 128 №-а Индӧдӧн. Сӧвет лоӧ Коми Республикаса Юралысь бердын консультативнӧй органӧн, кодi отсалӧ кыскыны Коми Республикаса олӧмӧ пӧртысь власьт органъясӧс вермытӧмъясӧс социальнӧя доръян политика збыльмӧдӧмӧ, могмӧдӧ Коми Республикаса канму власьт органъяс, Коми Республикаын муниципальнӧй юкӧнъяслӧн меставывса асвеськӧдлан органъяс, вермытӧмъяслӧн ӧтйӧза организацияяс костын сӧгласа ӧтув удж вермытӧмъяслысь мытшӧдъяс разигӧн. Сӧветсӧ котыртiсны дзоньвидзалунын дзескӧдӧм позянлуна йӧзлысь олӧм бурмӧдiгӧн вынъяс ӧтувтӧм могысь.

Быд во помын Уджтас збыльмӧдӧмысь петкӧдласъяссӧ донъялӧны Сӧветлӧн, Ведомствокостса  комиссиялӧн заседаниеяс вылын, а сiдзжӧ Коми Республикаса Юралысьӧс вежысь тшупӧдын, кодi курируйтӧ социальнӧй юкӧн.

Уджтас збыльмӧдысьяс:

1) котыртӧны Уджтасса мероприятиеяс збыльмӧдӧм;

2) могмӧдӧны уджтасса мероприятиеяс збыльмӧдӧм вылӧ сетӧм сьӧмӧн окталуна видзӧмӧн;

3) быд во урасьӧм тӧлысь 1 лунӧдз лӧсьӧдӧны да вынсьӧдӧны Уджтасса мероприятиеяс збыльмӧдӧм кузя план-график кадколастъяс да кывкутӧмӧн збыльмӧдысьясӧс пасйӧмӧн;

3) нуӧдӧны Уджтасса мероприятиеяс збыльмӧдан ноглысь мониторинг;

4) лӧсьӧдӧны да сетӧны Уджтасса кывкутӧмӧн збыльмӧдысьлы курируйтан туйвизьяс кузя Уджтас збыльмӧдан ног йылысь отчёт Коми Республикаса йӧзлы отсӧг сетан агентствоӧн вынсьӧдӧм форма серти медводдза кварталысь, медводдза во джынйысь, ӧкмыс тӧлысьысь – отчётнӧй кадколаст бӧрын мунысь тӧлысьлӧн 10-ӧд лунӧдз, вося – отчётнӧй бӧрын мунысь волӧн урасьӧм тӧлысь 10 лунӧдз;

5) кор колӧ, вӧзйӧны пыртны вежсьӧмъяс уджтасса мероприятиеясӧ, сьӧмӧн могмӧдан ӧшмӧсъясӧ да ыдждаӧ (Уджтаслысь окталун донъялӧмлысь бӧртасъяс тӧд вылӧ босьтӧмӧн).
Уджтас ӧтув збыльмӧдысьяс мероприятиеяссӧ пӧртӧны олӧмӧ «Канму да муниципальнӧй могъяс вылӧ вузӧс, уджъяс, услугаяс ньӧбӧмын контрактнӧй тэчас йылысь» 2013 во косму тӧлысь 5 лунся 44-ФЗ №-а Федеральнӧй оланпас серти.
Уджтасса кывкутӧмӧн збыльмӧдысь:

1) ладмӧдӧ Уджтас збыльмӧдӧм кузя удж;

2) Уджтасса збыльмӧдысьясӧн сетӧм Уджтас збыльмӧдан ног йылысь отчётъяс подув вылын вӧчӧ Уджтас збыльмӧдан ноглысь мониторинг да лӧсьӧдӧ Уджтас збыльмӧдӧм йылысь ӧтувъя отчёт;

3) видзӧдӧ Уджтас збыльмӧдан ног бӧрся.
Кор экономитӧны сьӧмкудса ассигнованиеяс, мый артмӧ канму контракт кырымалан инӧд вылӧ конкурсса процедураяс нуӧдiгӧн контрактлысь (лотлысь дон) медводдза (медыджыд) дон чинтӧм вӧсна, сьӧмсӧ колӧ видзны Россия Федерацияса сьӧмкудса тэчаслӧн сьӧмкудлӧн экономитӧм ӧтувъя сьӧмысь  вермытӧмъяслӧн да мукӧд МГН-лӧн олӧмын ӧти верктуя юкӧн вылӧ (йӧзлысь дзоньвидзалун видзӧм, социальнӧя дорйӧм, спорт да мортӧс ёнмӧдӧм, юӧр да связь, культура, транспорт, йӧзӧс велӧдӧм) 10 прӧчентысь оз этшаджык да 20 прӧчентысь абу унджык.
Уджтасса кывкутӧмӧн збыльмӧдысь быд во (вося кывкӧртӧдъяс серти) сетӧ Уджтас збыльмӧдысь йылысь да сылӧн бӧртасъяс йылысь окталун донъялӧмӧн ӧтувъя отчёт. 

Коми Республикаса Веськӧдлан котыр быд квартал сетӧ Россия Федерацияса удж да социальнӧй отсӧг сетан министерстволы:

1) Уджтасса мероприятиеяс збыльмӧдӧм йылысь юӧр мероприятиеяс олӧмӧ пӧртӧм йылысь юӧръяс пасйӧмӧн, кытчӧ пырӧны мероприятиеяс збыльмӧдӧмлысь либӧ збыльмӧдтӧмлысь лыда да качествоа петкӧдласъяс да найӧс серпасалӧм;

2) Коми Республикаса республиканскӧй сьӧмкудлӧн (меставывса сьӧмкудъяслӧн) рӧскод вӧчӧм йылысь отчёт, кутшӧмъясӧс сьӧмӧн могмӧдӧны федеральнӧй сьӧмкудйысь Россия Федерацияса субъектъяслӧн субъектлы Уджтасӧ, кутшӧмӧс лӧсьӧдiсны  вермытӧмъяслы да мукӧд МГН-лы олӧмлӧн верктуя юкӧнъясын верктуя объектъяслысь да услугаяслысь ӧткодь позянлунӧн могмӧдан Россия Федерацияса субъектлӧн ылӧса уджтас подув вылын, пыртӧм мероприятиеяс збыльмӧдӧм вылӧ рӧскодъяс ӧтув сьӧмӧн могмӧдӧм вылӧ субсидияясӧн;

3) вермытӧмъяслы да мукӧд МГН-лы олӧмлӧн верктуя юкӧнъясын верктуя объектъяслысь да услугаяслысь ӧткодь позянлунӧн могмӧдан Россия Федерацияса субъектлӧн ылӧса уджтас подув вылын лӧсьӧдӧм Уджтасса торъя мога петкӧдласъяс (индикаторъяс) шедӧдӧм йылысь отчёт.
Мероприятиеяслӧн лыддьӧгӧ, найӧс збыльмӧдан кадколастъясӧ, Уджтас збыльмӧдӧм вылӧ сьӧмкудса ассигнованиеяслӧн вынсьӧдӧм лимитъяс серти сьӧмкудса ассигнованиеяслӧн ыдждаясӧ вежсьӧмъяс пыртӧны Россия Федерацияса удж да социальнӧй отсӧг сетан министерствокӧд сӧгласуйтӧмӧн.

VII. Уджтас збыльмӧдӧмлысь окталун донъялӧм 
Верктуя могъяс пиӧ пырӧ бурмӧдны вермытӧмъяслысь, кыдзи медся дойдана категорияа йӧзлысь, олӧмсӧ. Уджтас збыльмӧдӧм отсӧгӧн бурланьӧ вежсясны Коми Республикаса социальнӧя да экономика боксянь сӧвмӧдан петкӧдласъяслӧн вежӧртасъяс, кутшӧмъяс серпасалӧны вермытӧмъяслысь олӧмсӧ, олан тшупӧдсӧ да качествосӧ, кыптас мобильносьт, а сiдзжӧ кыптас йӧзкотырын культурнӧй тшупӧд да толерантносьт.

Вермытӧмъяслы да мукӧд МГН-лы объектъяслӧн да услугаяслӧн талунъя ӧткодь позянлун тӧд вылӧ босьтӧмӧн 2015 во кежлӧ:

1) содас вермытӧмъяслӧн лыдыс, кодъяс бура донъялӧны олӧмлӧн верктуя юкӧнъясын верктуя объектъяслысь да услугаяслысь ӧткодь позянлунлысь тшупӧдсӧ, юасьӧм йӧзлӧн ӧтувъя лыдысь 55 прӧчентӧдз;

2) содас вермытӧмъяслӧн лыдыс, кодъяс бура донъялӧны вермытӧмъяслӧн мытшӧдъяс дорӧ йӧзлысь видзӧдлассӧ, юасьӧм йӧзлӧн ӧтувъя лыдысь 35 прӧчентӧдз;

3) пыртасны уджӧ Коми Республикаын «ӧткодь позянлуна карта» да пасйыны сэтчӧ вермытӧмъяслӧн олӧмын верктуя юкӧнъясын объектъяс да услугаяс став верктуя объект да услуга пӧвстын налысь паспорт вӧчӧм бӧрын туялӧмысь 80 прӧчент;

4) содас социальнӧй инфраструктураса объектъяслӧн лыдыс, кутшӧмъяс Коми Республикаса олӧмӧ пӧртысь власьт органъяс улын да кутшӧмъясӧс могмӧдӧма оборудованиеӧн вермытӧм йӧзлы ӧткодь позянлунӧн могмӧдӧм могысь, ӧтувъя лыдысь 65 прӧчентӧдз;

5) ньӧбасны вермытӧмъясӧс новлӧдлӧм могысь 10-ысь оз этшаджык автобус;

6) содас «Социальнӧй такси» услугаӧн вӧдитчысьяслӧн лыдыс вермытӧмъяслӧн ӧтувъя лыд серти, ӧтувъя лыд серти 5 прӧчентӧдз;

7) лӧсьӧдасны вермытӧмъяслӧн олӧмын верктуя юкӧнъясын социальнӧй инфраструктураса объектъяслысь ӧткодь позянлуна паспортъяс ӧтувъя лыдысь  100 прӧчентӧдз;

8) вермытӧмъясӧн вӧдитчӧм могысь вӧчны 120 абу этшаджык верктуя ӧтйӧза здание да стрӧйба;

9) содас вермытӧм челядя аскотыр, кодъяслы сетасны дзоньвидзалунын дзескӧдӧм позянлуна челядьлы торъя учреждениеясын услугаяс, услугаясын нуждайтчысьяслӧн ӧтувъя лыдысь 28 прӧчентӧдз;

10) содас вермытӧмъяслӧн лыдыс, кодъяс босьтасны реабилитируйтан  услугаяс, воын 145 мортӧдз;

11) могмӧдасны телевизионнӧй уджтасъяс субтитруйтӧм могысь субтитръяс вӧчӧм да воын 520 часӧдз петкӧдлӧм;

12) могмӧдасны юӧрӧн вӧдитчӧмын вермытӧмъяслысь лыда тшупӧд, воын 2750 мортӧдз;

13) могмӧдасны 950 абу этшаджык вермытӧмӧс социальнӧя реабилитируйтан мероприятиеясӧ пырӧдчӧмӧн;

14) сетасны сьӧма отсӧг вермытӧмъяслӧн ӧтйӧза организацияяслы (3 единицаӧдз).

Прогноза бӧртасъяс шедӧдiгӧн Уджтас збыльмӧдӧм сетас позянлун:

1) лӧсьӧдны вермытӧмъяслы да МГН-лы ӧткодь позянлун зумыда сӧвмӧдан условиеяс;

2) могмӧдны вермытӧмъяслы да мукӧд МГН-лы олӧмлӧн верктуя юкӧнъясын верктуя объектъяслысь да услугаяслысь ӧткодь позянлун условиеяс лӧсьӧдiгӧн ведомствокостса ӧтувъя уджӧн да уджъяс ладмӧдӧмӧн;

3) систематизируйтны вермытӧмъяслы да мукӧд МГН-лы олӧмлӧн верктуя юкӧнъясын верктуя объектъяслысь да услугаяслысь ӧткодь позянлун йылысь юӧр, медым йӧзӧдны «ӧтуввез» юӧртан да телекоммуникационнӧй везйын;

4) лӧсьӧдны вермытӧмъяслы да мукӧд МГН-лы олӧмлӧн верктуя юкӧнъясын верктуя объектъяслысь да услугаяслысь ӧткодь позянлуна условиеяс;

5) содтыны вермытӧмъяслысь (вермытӧмъяса да вермытӧм челядя аскотыръяслысь) лыд, кодъяслы сетiсны адаптируйтӧм оланiн;

6) могмӧдны ветлысь-мунысь транспортлӧн шӧр сикаса ветлан состав ӧткодь позянлунӧн;

7) кыпӧдны Коми Республикаын вермытӧмъяслы реабилитируйтан услугаяслысь ӧткодь позянлунсӧ да качествосӧ;
8) содтыны вермытӧмъяслысь лыд, кодъясӧс могмӧдiсны реабилитируйтан асшӧр уджтас серти Коми Республикаса сьӧмкуд тшӧт весьтӧ реабилитируйтан техническӧй средствоясӧн да услугаясӧн;

9) лӧсьӧдны тырмана юӧрӧн да методикаӧн могмӧдан, вермытӧмъясӧс реабилитируйтан да социальнӧя интегрируйтан тэчасын уджалысь специалистъяслысь уджсикас кыпӧдан да аттестуйтан тэчас;

10) лӧсьӧдны вермытӧмъяслысь торъя корӧмъяс тӧд вылӧ босьтӧмӧн традиционнӧй да ӧнiя юӧртан да коммуникационнӧй технологияяс подув вылын вермытӧмъясӧс да мукӧд МГН-ӧс юӧртан, консультация сетан бура уджалысь тэчас;

11) венны йӧзкотырын социальнӧй торъялӧм да «йитӧдъяса» мытшӧдъяс.
Сiдзкӧ, Уджтас збыльмӧдӧмысь виччысяна бурлуныс лоас социальнӧй сикаса.

Торъя мога уджтас методӧн вӧдитчӧм сетас позянлун дыр кад кежлӧ ӧтувтны котыртан да сьӧма ресурсъяс, могмӧдны вермытӧмъясӧс, а сiдзжӧ мукӧд МГН-ӧс интегрируйтан да социализируйтан мытшӧдъяссӧ венны комплекснӧя да бурмӧдны налысь олӧмсӧ.

Уджтас збыльмӧдан окталунсӧ донъялӧны олӧмӧ пӧртан кадколаст бӧрын 2014 восянь 2020 воӧдз бӧръясӧ пыртӧмӧн кадколастысь. Быд во вӧчӧны Уджтас збыльмӧдӧмысь коласта анализ.
Уджтас сӧвмӧдӧ вермытӧмъяслы да вермытӧм челядьлы социальнӧй отсӧг сетан мераяс, лӧсьӧдӧ олӧмӧ пырӧдчӧмлы ӧткодь позянлун да олӧмын ӧткодь позянлун лӧсьӧдӧм подув вылын бурмӧдӧ налысь олӧмсӧ.

Та кындзи, Уджтаслӧн социальнӧй бурлуныс петкӧдчӧ йӧзкотырын социальнӧй ёсьлун чинӧмын, а тайӧ артмӧ сы вӧсна, мый:

1) кыпалӧ вермытӧмъяслӧн да мукӧд МГН-лӧн ӧткодь позянлуна социальнӧй тӧдчанлуна объектъяс да услугаяс йылысь, найӧс сетан ног йылысь юӧрӧн могмӧдӧмлӧн тшупӧдыс;

2) венӧны социальнӧй изоляция да вермытӧмъяс да мукӧд МГН пырӧдчӧны йӧзкотырса олӧмӧ, сы лыдын мукӧд гражданакӧд ӧтув мероприятиеясӧ (сы лыдын прӧст кад коллялӧм, культура, спорт);

3) нуӧдӧны абу вермытӧм гражданалы вермытӧмъяслысь мытшӧдъяс петкӧдлысь юӧртан кампанияяс да йӧзӧс юӧртан средствояслӧн акцияяс;

4) содӧ услугаяслӧн тшупӧдыс да качествоыс, кутшӧмъяс восьсаӧсь либӧ кутшӧмъясӧс сетӧны йӧзлы.

Уджтаслӧн экономика боксянь бурлунсӧ могмӧдӧны Россия Федерацияса сьӧмкуд тэчаслӧн сьӧмкудъясысь сьӧмӧн тыр-бура вӧдитчӧмӧн.

Уджтаслӧн сьӧмкуд бурлуныс петкӧдчӧ сьӧмкудса средствояс экономитӧмын, а тайӧ артмӧ, сы вӧсна мый:

1) чинӧны вермытӧмлун кузя пособиеяс вылӧ рӧскод вермытӧмлун ӧлӧдӧм вӧсна, вермытӧмъясӧс тырвыйӧ либӧ мыйтакӧ реабилитируйтӧм вӧсна;

2) чинӧны уджтӧмалысь вермытӧмъяслы уджтӧмалӧм понда пособиеяс вылӧ рӧскод  найӧс уджӧн могмӧдӧм вӧсна.

Уджтас збыльмӧдан окталунсӧ донъялӧны быд во торъя мога индикаторъяс (петкӧдласъяс) подув вылын, кутшӧмъясӧс урчитӧма Уджтас дорӧ 1 содтӧдын, петкӧдласъяслысь (индикаторъяслысь) ӧнiя вежӧртасъяслӧн налӧн план серти торъя мога вежӧртасъяслы лӧсялӧм тӧд вылӧ босьтӧмӧн.

Уджтас збыльмӧдан окталунсӧ донъялӧ Уджтасса кывкутӧмӧн збыльмӧдысь отчётнӧй кадколастӧ сiйӧс збыльмӧдӧмлӧн кывкӧртӧдъяс серти.

Уджтас збыльмӧдан окталунсӧ донъялӧмлы юӧра ӧшмӧсӧн лоӧны Уджтасса ӧтув збыльмӧдысьяс.

Донъялӧны татшӧм критерийяс серти:

1) отчётнӧй кадколастӧ план серти торъя мога индикаторъяс (петкӧдласъяс) шедӧдӧмлӧн тшупӧд. Уджтасса торъя мога петкӧдласъяс (индикаторъяс) арталан методикасӧ вайӧдӧма Уджтас дорӧ 1а содтӧдын.

Отчётнӧй кадколастӧ быд арталан да базӧвӧй петкӧдласъяс серти план серти петкӧдласъяс шедӧдӧм донъялӧны отчётнӧй кадколастӧ торъя мога индикаторъяслысь збыль шедӧдӧм вежӧртасъяс отчётнӧй кадколастӧ план серти вежӧртасъяскӧд татшӧм формула серти прӧчентӧн ӧткодялӧмӧн:

                                   Ф x 100%

                              И = ----------,

                                      П

кӧнi:

И – план серти бӧртасъяс шедӧдӧм донъялӧм;

Ф - торъя мога индикаторъяслысь збыль шедӧдӧм вежӧртасъяс;

П – план серти вежӧртасъяс.

Отчётнӧй кадколастӧ торъя мога индикаторъяслысь збыль шедӧдӧм вежӧртасъяссӧ урчитӧны мониторинг серти, кытчӧ пырӧ петкӧдласъяс збыльмӧдӧм йылысь юӧр чукӧртӧм да анализ вӧчӧм.

Отчётнӧй кадколастӧ торъя мога индикаторъяслысь да петкӧдласъяслысь план серти вежӧртасъяс шедӧдан тшупӧдыс вылын сэк, кор И вежӧртасыс унджык 60 прӧчентысь либӧ сы мында;

2) план серти ыджда кузя отчётнӧй кадколастӧ Уджтасса мероприятиеяс сьӧмӧн могмӧдан тшупӧд.

Отчётнӧй кадколастӧ быд мероприятие серти сьӧмӧн могмӧдан тшупӧдсӧ донъялӧны отчётнӧй кадколастӧ сьӧмӧн збыль могмӧдӧм лӧсялана кадколаст вылӧ Уджтасӧн урчитӧм ыдждаяс прӧчентӧн ӧткодялӧмӧн татшӧм формула серти:

                                  Фф x 100%

                            Фи = -----------,

                                     Фп

кӧнi:

Фи – мероприятиеяс сьӧмӧн могмӧдан тшупӧд донъялӧм;

Фф – мероприятиеяс сьӧмӧн могмӧдӧмлӧн збыль тшупӧд;

Фп – Уджтасӧн урчитӧм мероприятиеяс сьӧмӧн могмӧдан ыджда.

Отчётнӧй кадколастӧ сьӧмӧн могмӧдан тшупӧдыс вылын сэк, кор Фи вежӧртасыс 60 прӧчентысь унджык либӧ сы мында;

3) Уджтасса мероприятиеяс збыльмӧдан тшупӧд.

Уджтасса мероприятиеяс збыльмӧдан тшупӧдсӧ арталӧны Уджтасса мероприятиеяс план серти лыд да збыль нуӧдӧм прӧчентӧн ӧткодялӧмӧн татшӧм формула серти:

                                     Мф x 100%

                              Ми = -----------,

                                       Мп

кӧнi:

Ми - Уджтасса мероприятиеяс збыльмӧдан тшупӧд;

Мф – отчётнӧй кадколастӧ збыль збыльмӧдӧм Уджтасса мероприятиеяслӧн лыд;

Мп – отчётнӧй кадколастӧ план серти Уджтасса мероприятиеяслӧн лыд.

Уджтас збыльмӧдӧм лыддьӧны окталунаӧн сэк, кор Ми вежӧртасыс 60 прӧчентысь унджык либӧ сы мында.

VIII. Уджтас збыльмӧдан рискъяслӧн анализ да Уджтас збыльмӧдан рискъясӧн веськӧдлан мераяс серпасалӧм 
Уджтаслӧн торъяланлун вӧсна вермасны лоны сiйӧс збыльмӧдiгӧн татшӧм рискъяс, кутшӧмъясӧн веськӧдлӧмыс пырӧ Уджтасӧн веськӧдлан тэчасӧ:

1) абу Уджтасса виччысяна бӧръя петкӧдласъяс, кутшӧмъяс кыпӧдӧны вермытӧмъяслысь да мукӧд МГН-лысь олан качествосӧ;

2) планируйтӧм оз лӧсяв талунъя олӧмлы да мероприятиеяс сӧгласуйтӧмыс кольччӧ технологияяс сӧвмӧм серти;

3) канму власьт органъяс пассивнӧя паськӧдӧны да вӧдитчӧны Уджтас збыльмӧдан петкӧдласъясӧн;

4) Уджтас тырвыйӧ оз лӧсьӧдчы да артмӧдчы ортсы факторъяслы да канму власьт органъяслӧн котыртан вежсьӧмъяслы;

5) Уджтас серти мероприятиеяс збыльмӧдiгӧн мӧдысь пӧртӧны олӧмӧ да абу сӧгласуйтӧм вӧчӧмторъяс;

6) Уджтасса мероприятиеяс збыльмӧдiгӧн торъя граждана да вермытӧмъяслӧн ӧтйӧза организацияяс пассивнӧя паныд мунӧны этическӧй, моральнӧй, культурнӧй да Енлы эскӧм понда.

Уджтас збыльмӧдiгӧн вермӧны торйӧдны сiйӧс збыльмӧдӧмын медся ёсь рискъяс:

1) Уджтас збыльмӧдӧмлӧн сьӧма риск йитчӧма мирса да российскӧй экономикаын лоны вермана кризиснӧй лоӧмторъяскӧд, кутшӧмъяс понда чинас федеральнӧй сьӧмкудйысь, Коми Республикаса республиканскӧй сьӧмкудйысь да меставывса сьӧмкудъясысь уджтасса мероприятиеяс сьӧмӧн могмӧдан ыдждаыс.

Збыльмас кӧ тайӧ рискыс, сэки торксяс Уджтасса мероприятиеяс збыльмӧдӧмыс;

2) республикаса муниципальнӧй юкӧнъяслӧн сьӧма позянлунъяс ёна дифференцируйтӧм вӧсна вермытӧмъяслӧн да мукӧд МГН-лӧн олӧмын верктуя юкӧнъясын верктуя объектъяслысь да услугаяслысь ӧткодь позянлун могмӧдысь мероприятиеяс олӧмӧ пӧртiгӧн ас уджмогъяссӧ збыльмӧдӧмлӧн окталунса да бӧртаслунса тшупӧдыс лоас уна сикаса. Республикаса унджык муниципальнӧй юкӧныс дотационнӧйӧсь, сы лыдын эмӧсь сэтшӧмъяс, кодъяслы ёна колӧ сьӧм, медым пасйӧм объектъяссӧ да услугаяссӧ лӧсьӧдны Россия Федерацияса оланпастэчас серти.

Коми Республикаса республиканскӧй сьӧмкудлӧн да меставывса сьӧмкудъяслӧн позянлунъяс дзескӧдӧмыс вермас чинтыны ас уджмогъяс збыльмӧдӧмлысь окталунсӧ, мый понда содас муниципалитеткостса торъялӧмыс вермытӧмъяслӧн да мукӧд МГН-лӧн олӧмын верктуя юкӧнъясын верктуя объектъяслысь да услугаяслысь ӧткодь позянлун могмӧдысь мероприятиеяс олӧмӧ пӧртiгӧн.

Уджтас серти пасйӧм риск чинтыны позьӧ сэк, кор:

ышӧдӧны муниципалитеткостса ёртасьӧм да бурмӧдӧны пасйӧм юкӧнын нормативнӧй инӧда ладмӧдӧм;

дифференцируйтӧны муниципальнӧй уджтасъяс ӧтув сьӧмӧн могмӧдан условиеяс муниципальнӧй уджтасъяс сьӧмӧн могмӧдӧмлысь тшупӧд да Коми Республика мутасын олысь вермытӧмъяслысь лыд тӧд вылӧ босьтӧмӧн;

научнӧя да методика боксянь отсалӧны Коми Республикаса канму власьт органъяслы;

3) Уджтасса виччысяна бӧръя бӧртасъяс абу шедӧдӧм риск лоӧ типичнӧйӧн дыр кадся да комплекса уджтасъяс збыльмӧдiгӧн, да сiйӧс чинтӧны уджъяс планируйтан мераяс, торйӧн Уджтас збыльмӧдан план лӧсьӧдӧм, кытчӧ пыртӧны Уджтасса мероприятиеяслысь лыддьӧг да пасйӧны найӧс збыльмӧдан кадколастъяс, сьӧмкуд ассигнованиеяс, а сiдзжӧ мукӧд ӧшмӧсысь рӧскод йылысь юӧр.

Мукӧд сикаса рискъяс йитчӧмаӧсь Уджтасса шӧр могъяслӧн да могъяслӧн аслыспӧлӧслункӧд, да найӧс чинтӧм кузя мераяссӧ збыльмӧдӧ Коми Республикаса йӧзлы отсӧг сетан агентство Уджтасӧн веськӧдлiгӧн, сы лыдын Коми Республикаса Юралысь бердын вермытӧмъяслӧн делӧяс кузя сӧвет бердын вермытӧмъяслы да мукӧд МГН-лы ӧткодь позянлун котыртӧмын удж ладмӧдан ведомствокостса комиссиялысь удж котыртiгӧн. Уджтасса участникъяс могмӧдӧны Уджтасса мероприятиеяс планируйтiгӧн да збыльмӧдiгӧн коланлунсӧ, ӧлӧдӧны мӧдысь вӧчӧмысь да паськӧдӧны Уджтасса торъя участникъяслы бӧртасъяс.

Веськӧдлан мераясӧ, кутшӧмъяс чинтӧны  Уджтасса мероприятиеяс збыльмӧдан рискъяс, пырӧны:

1) стратегическӧй планируйтӧм да прогнозируйтӧм. Уджтасса участникъяс лӧсьӧдӧны вермытӧмъяслы да мукӧд МГН-лы ӧткодь позянлуна условиеяс лӧсьӧдан дыр кадся стратегияяс нормативнӧй инӧда ладмӧдӧмын лӧсялана юкӧнын да видзӧдӧны найӧс збыльмӧдӧм бӧрся;

2) вӧдитчӧны инмана инӧда методъясӧн (республиканскӧй да муниципальнӧй тшупӧдъяса нормативнӧй инӧда актъяс), кутшӧмъяс отсалӧны збыльмӧдны Уджтасса могъяс олӧмӧ пӧртысь власьтлӧн да меставывса асвеськӧдлӧмлӧн став тшупӧдын;

3) урчитӧны Уджтас збыльмӧдӧмӧн веськӧдлӧмлысь котыртан тэчас (веськӧдлӧмлӧн став тшупӧдлысь состав, уджмогъяс да юкӧнъяслӧн сӧгласлун).

Уджтас збыльмӧдӧмлӧн тӧдчанаторйӧн лоӧ Уджтас планируйтӧм, збыльмӧдӧм, мониторинг, стӧчмӧдӧм да бурмӧдӧм костын йитӧд.

Уджтас серти веськӧдлан решениеяссӧ вынсьӧдӧны Уджтасса участникъяссянь воӧм юӧр тӧд вылӧ босьтӧмӧн.

Уджтас збыльмӧдӧмлӧн став тшупӧдын видзӧдӧмлӧн ӧнiя тэчас лӧсьӧдӧм да вӧдитчӧм лоӧ сiйӧс збыльмӧдӧмлӧн торйӧдны позьтӧм юкӧнӧн.

Медым чинтыны лоны вермана лёк колясъяс да рискъяс, колӧ збыльмӧдны татшӧм могъяс:

1) урчитны Уджтасса могъяс серти ведомствокостса ӧтув уджлысь  методъяс да сикасъяс (муниципальнӧй да дiнмуса тшупӧдъясын);

2) эрдӧдны да донъявны вермытӧмъяслы да мукӧд МГН-лы олӧмлӧн верктуя юкӧнъясын верктуя объектъяслы да услугаяслы дзескӧдӧмъяс да мытшӧдъяс бырӧдӧмын коланлун;

3) эрдӧдны мытшӧдъяс, кутшӧмъяс лёк боксянь инмӧны Уджтас збыльмӧдӧмӧ, сы лыдын анализируйтны лоӧмторъяс, кутшӧмъяс вӧсна артмӧны мытшӧдъяс олӧмлӧн верктуя юкӧнъясын ӧткодь позянлунӧн могмӧдiгӧн да лӧсьӧдны Коми Республикалысь торъялунсӧ тӧд вылӧ босьтӧмӧн найӧс тшупӧдӧн бырӧдӧм кузя мераяс;

4) нуӧдны вермытӧмъяслы да мукӧд МГН-лы олӧмлӧн верктуя юкӧнъясын социальнӧй, транспорт да инженернӧй инфраструктураса верктуя объектъяс да услугаяс оборудованиеӧн могмӧдан, адаптируйтан мероприятиеяслысь комплекс, медым мытшӧдтӧг сэтчӧ веськавны олан места вылӧ видзӧдтӧг да вермытӧмъясӧс комплекснӧя реабилитируйтан услугаяс дорӧ.

Коми Республика мутасын меститчӧм муниципальнӧй юкӧнъяслы вӧзйӧны Уджтас подув вылын Россия Федерацияса субъектлӧн ылӧса уджтасӧн вӧдитчӧмӧн лӧсьӧдны да вынсьӧдны уджтасъяс, кутшӧмъяс збыльмӧдӧны Уджтаслысь шӧр торъя мога петкӧдласъяс да индикаторъяс да отсалӧны шедӧдны Уджтасса торъя мога петкӧдласъяслысь да индикаторъяслысь вежӧртасъяссӧ.

Медым котыртны Уджтасса кывкутӧмӧн збыльмӧдысь да ӧтув збыльмӧдысьяс костын ӧтув удж, меставывса асвеськӧдлан органъяс кырымалӧны лӧсялана артмӧдчӧмъяс.

Уджтассӧ збыльмӧдӧ Коми Республикаса йӧзлы отсӧг сетан агентство Коми Республикаса олӧмӧ пӧртысь власьт мукӧд ышӧдана органкӧд, меставывса асвеськӧдлан органъяскӧд да вермытӧмъяслӧн ӧтйӧза организацияяскӧд.

Уджтасса мероприятиеяс збыльмӧдӧмӧ пырӧдчӧны меставывса асвеськӧдлан органъяс, кодъяскӧд Коми Республикаса Веськӧдлан котыр кырымалiс артмӧдчӧмъяс, сэк, кор Уджтасса лӧсялана мероприятиеяс збыльмӧдӧм вылӧ сiйӧ сетӧ ассьыс да кыскӧм сьӧмсӧ сьӧмӧн могмӧдан ӧтувъя мындалӧн 50 прӧчентысь оз этшаджык.

ӧчереднӧй сьӧма воын Уджтасса мероприятиеяс сьӧмӧн могмӧдӧны отчётнӧй кадколастын Уджтас збыльмӧдӧмлысь мониторинг петкӧдласъяс да  окталун донъялӧм тӧд вылӧ босьтӧмӧн.

Уджтасӧ вежсьӧмъяс пыртӧны Уджтасса збыльмӧдысьяслӧн водзмӧстчӧм серти либӧ Коми Республикаса Веськӧдлан котырлысь тшӧктӧмъяс збыльмӧдӧм могысь.  

